
Хамис Шамилова,
баш редактор

Биз журналны бу номеринде Руслан 
Бакидовну «Эргишилер не ойлаша?» де-
ген гиччирек макъаласын беребиз. Ону 
дюньяны гёзел яныны гьакъындагъы 
ярты масхара, ярты саламатлы  лакъы-
рына байлавлу къатынланы атындан яз-
магъа сюемен. Оьз пикруларымда бизин 
заманланы герти эргишиси, язывчу Да-
ниил Андреевни къаравларына да аркъа 
таяйгъанымны яшырмайман.

Эргишини ва къатынгишини яра-
тывчу борчлары бир йимик, деп къа-
ныгъывлу кюйде токъташдырагъанлар 
кёп ёлугъа. Мен олар булан тюбюкъара-
дан рази тюгюлмен. Эркекни пагьмулары 
къатынны пагьмуларындан артыкъмы? 
Бир-бир тармакъларда, ишлерде шолай 
буса да ярай. Амма шону булан бирге къа-
тынгишиде бар пагьмулар бир заманда 
да эргишиде болмагъан ва болмажакъ. 
Шогъар мюкюрлюк этигиз.

Д.Андреев эсгереген кюйде, оьр яра-
тывчулукъ тармакълардагъы айланыш-
ланы гьар гюнлюк адатлы яшав булан 
тенглешдиргенде, башгъа гьалланы гёре-
биз, онда бары да затны башы, кюрчюсю–
къатынгиши, хыялланы, муратланы бир 
кюйге гелтирип онгарагъан, яшавгъа 
чыгъарагъан – эргиши. «Божественная 
комедия» – экевню гьаракатыны, ругьу-
ну натижасы. Биатриче болмагъан буса, 
Данте де шо асарын яратмажакъ эди. Эгер 
де, биз аты данггъа айтылгъан художни-
клени яратывчулугъун теренге тюшюп 
ахтарма башласакъ, оланы гьар асарыны 
тувмакълыгъына къатынгишилер себеп 
болуп токътагъан.

Минг йыллар булан инсанур-
лукъну арасында эргишилик оьр бо-
луп гелген: гюч, къуват, гьаясызлыкъ, 
къоччакълыкъ,  оьч алыв …Испан тилде 
мен эпсиз ушатмайгъан айтыв бар. «Эр-
гиши рагьмусуз болма герек», –дейлер 
олар. Асрулар бою ер юзюнде бир дав 
битип, башгъасы тувулуна. Шоланы де-
нгизни толкъунлары булан тенглешдир-
сегиз, гьар тамчысында эргишилени терс 
ишлерин гёрежексиз. Заманда бир къа-
тынланы оьчлюгюню гьакъында хабар-
лама башлайлар. Товба Аставпируллагь, 
чингизлилени, тимурланы, наполеонла-
ны ва оьзге елевчюлени чапгъынларын 
къатынгишилер башлагъан эдими ва ба-
шын тутгъан эдими?! Озокъда, тарихде 
ата- анасын, эркъардашын, яшларын 
агъулап оьлтюрген намарт хасиятлары 
булангъы къатынгишилени гьакъында 
да билмей тюгюлбюз.   Гьали болгъанча, 
эргиши йимик къатынгиши де тавакал-
лы болмагъа герек деп айтыла гелген. 
Эгер де шо тавакаллыкъ деген маънада 
эбе-хырлы яшав учунгъу ябушувну гьа-
къында сёз юрюле буса, разилешип къал-
магъа да ярай. Амма къатындагъы йи-
мик иссилик, агьлюсюне бакъгъан герти 
сююв, олар учун жанын да аямас хасият–
эргишилерде де болмагъа тарыкъ.

Эргиши ва  
Къатынгиши

Редакторну сёзю

Зайнап  
Алиева

Магъа «Зайнап муаллим» 
деп айтыгъыз… 

Ону гьакъында бир-эки сёз булан айтмагъа, къыймат бермеге бажарыл-
мас эди. Буса да, гьакълашма башлагъандокъ, ондагъы терен, сагъа бек 
таъсир этеген аналыкъ гьисни сезесен.

Муаллимлик ёлу…

Зайнап Магьамматдагьировна Алие-
ва Тёбен Къазанышдагъы лицейни тар-
биялав ишге къарайгъан директору-
ну заместители, къуватлы адам, герти 
загь матны къыйматын ва оьсюп гелеген 
наслугъа не йимик сёзлер айтма, не на-
сигьатлар, билимлер берме герегинин 
бек яхшы биле.

– Яшлар 30-40-нчы йыллардагъылар 
йимик, бир-бирине ошамай, башгъа-
баш гъа, –деп иржая педагог, – бугюн де 
олар муаллимине абур эте, ону кёмеги 
булан билимлени къужурлу уьлкеси-
не биринчи сапарларын башлагъанын 
унутмай.

– Мени ата юртум – Тёбен Къазаныш, 
мунда тувгъанман, оьсгенмен. Анам– 
педагог, атам аманлыкъны къоруйгъан 
къурумларында къуллукъ этген. Олар 
совет девюрню адамлары эди, герти ком-
мунистлер эди, берген сёзюнде табыла-
гъан загьматчы адамлар эди! 

Дагъыстан пачалыкъ педагогика уни-
верситетни химико-биология факуль-
тетинде охуй туруп, практикасын ата 
юртунда оьтгере ва оьр охув ожакъны 
тамамлагъан сонг, оьзюнде педагоглар 
етишмейген анадаш ерлерине къайтъан.

– Мен яшавда оьзюмню касбумну тап  
гъаныма бир мюгьлетге де шекленмей 
эдим, –дей Зайнап Магьамматдагьи-
ровна. – Школаларда янгы билим берив 
къайдалар токъташдырылгъанда, шо-
гъар да яратывчу кюйде янашдым, ахта-
рывлар юрютдюм ва гьар гюнлюк педаго-
гика ишимде къоллама башладым. 

Наслудан наслугъа…

– Мен юрт школаларда билим берив 
къайдалар бир йимик болгъанны, арек-
лерде турагъан яшлагъа да тенг имкан-
лыкълар яратылгъанны, оьзгелерден ар-
тда къалмайгъан кюйде, яхшы билимлер 
алгъанны сюе эдим, – деп узата Зайнап 
Маьамматдагьировна. 

Гьар дарсда янгы къайдаланы ва прог-
раммаланы къоллай туруп, охувчуларын 
оьзлеге ахтарывлар юрютмеге, тарыкъ 
маълуматланы излемеге уьйрете.

Ону иш ёлдашлары эсгерген кюйде, 
Зайнап Алиева школаны, бютюн Буй-
накск районну инг сынавлу, пагьмулу 
педагогларындан бириси. Ону дарсларын 
юрютеген кююне ким де сукъланар эди.

Ол иржая: – Тюзюн айтгъанда, мен бек 
талаплы муаллимен. Охувчуларым шону 
яхшы биле, тек магъа хатири къалмай, 
мен олар учун педагог тюгюлмен– на-
сигьатчысыман, билимлени дюньясына 
ёл гёрсетивчюсюмен.

Зайнап Магьамматдагьировна бирин-
чи педагогика даражасы булан белги-
ленген. Шо огъар методика ишни къур-
ма, жамын чыгъарма ва мастер-класлар 
оьтгерип, жагьил касбу ёлдашларына да 
оьзюню бай сынавун етишдирме имкан-
лыкъ бере.

Зайнап Алиева школада директорну 
заместители болуп ишлейгени 40 йыл 
бола. Ону сиптечилиги булан хыйлы къу-
журлу проектлер яшавгъа чыгъарыл-
гъан. Пагьмулу педагогну охувчулары 
район, республика олимпиадаларда даим 
алдынлы ерлени алагъаны да кёп затны 

англата. Яшлар муаллимине толу кюйде 
инана, ачыкъ дарсларына, семинарла-
рына, дёгерек столларына сююне туруп 
бара. Республиканы билим берив управ-
лениени семинарларында юрт муаллим 
гьисапда оьзге педагоглагъа иш къурув-
ну, касбусуну агьамиятлыгъыны, «Билим 
берив» милли проектдеги янгылыкъла-
ны гьакъында хабарлай.

Ругьдан тюшмей….

Педагог оьзюню охувчуларыны гьа-
къында оьктем кюйде эсге ала. 

– Мен районда бизин школаланы бит-
дирген яшларыбыз ишлегенни, оланы 
арасында врачлар да болгъанны бек сю-
емен, умут этемен деп гьар заман айта 
эдим. Мени умутларым яшавгъа чыкъды. 
Гьали чи районда да, юртубузда да касбу-
чулар, оланы арасында врачлар да етише.

Аслусу–жагьиллени иштагьландырып 
бажармакъ. Загьмат буса– тарбиялавну 
лап аслу къайдасы, къуралы. Ёнкюлени, 
шашыкъланы оьсдюрме тарыкъ тюгюл, 
англавлу, агьлюсюне, юртуна, районуна 
герти кёмекчи болар йимиклени тарбия-
лама герек. Муна шо агьамиятлы.

Ол яшда инг алдын инсанны гёрмеге 
тарыкъ деп гьисаплай. Ону ич дюньясын 
гьис этип бажармакъ – шо муаллимни 
аслу борчу деп токъташдыра.

– Биз агьлюбюзде беш яш бар эдик.  
Гьарибизни ата-анабыз ватаныбызны, 
турагъан ерибизни, миллетибизни сюй-
ме уьйретген. Шондан гючлю не бар. Зай-
нап Магьамматдагьировна загьмат тар-
биялавдан башлана адамны тувулунуву 
деп санай. – Биз оьмюрюбюзде эрибиз бу-
лан къыйынлыкълар да гёрдюк, амма на-
мусгъа, ягьгъа байланып яшадыкъ. Бары 
да гючюбюзню ишге багъышлай эдик. 
Эрим Осман ерли совхозда бригадир бо-
луп ишлей эди, гьали район водоканал-
да къуллукъ эте. Мен бютюн яшавумну 
педагогикагъа багъышлагъанман. Биз 
алманы эки гесеги йимикбиз, бир-бири-
бизни ярты сёзден англайбыз. Эки улан-
ны ва къызны оьсдюргенбиз. Олар охувну 
ушата эди ва ата- анасына макътавла-
ры уллу савгъат болуп токътай эди. Биз 
оланы ёнкютмей эдик. Уллулардан бир 

де къалышмай, артда къалмай ишле-
ме къаст эте эди. Къызым мени йимик, 
педагогну касбусун танглагъан. Иш ёл-
дашлары айтагъан кюйде, яман педагог 
тюгюл. Мен макътанмайман, гертиден де 
шолай дюр де дюр. Ону яшлары, мени то-
рунларым китай тилге уьйрене.

Зайнап Магьамматдагьировнаны агь-
люсюнде яшлар ата- анасына «сиз» деп 
сёйлейлер. Шо буса уллу гьюрмет этивню 
белгиси.

«Биз Дагъыстанданбыз…»

Алиевлени уланларыны бириси Укра-
инадагъы хас асгер гьаракатда ортакъ-
чылыкъ эте туруп, игит кюйде жан 
берген. Мен шо гьакъда лакъыр юрютме 
тартына эдим, тек айтмай къоймакъ да 
дурус болмас.

Сайит Зайнапны ва Османны гиччи 
уланы, ол яшдан берли осалланы якълап 
гелген. Оьр билим алгъан сонг, школа-
да информатикадан дарслар юрюте эди. 
Асгер борчун кютген, армияда къуллукъ 
этген. Сонг агъасы йимик, Оборона ми-
нистерлик булан дыгъар байлап Бот-
лихде, Абхазияда болгъан, Украинада-
гъы агьвалатлагъа биринчилерден болуп 
къошулгъан.

Зайнап Магьамматдагьировна Ватан-
ны якълавчусуну гюнюне уланларына 
къутлав ролик гьазирлеп турагъанда, 
ахшам гиччиси Сайит телефондан таба 
къысгъача билдирив йибере. «Эгер де, 
эртен бйлавлукъгъа чыкъмасам, демек, 
башлангъан». Ондан да алда: «Кукай ва 
хыянатчы… Буйрукъланы кютмейгенле-
ге, постунда къоюп, къачып яшынып ай-
ланагъанлагъа башгъа кюйде айтмагъа 
болмайман, айтма да сюймеймен. Мен 
шолай адамлар саялы уяламан. Биз мун-
да гёрген, башыбыздан гечирген чакъы 
затны бизин яшларыбыз, торунларыбыз 
бир де гёрмесин, сынамасын. Мен ахы-
рына ерли баражакъман. Къайт деп де 
тилеп айланмагъыз…»,– деп язгъан эди.

Мариупольда Сайит биринчилей яра-
лангъан, тек госпиталда ятмагъа ал-
гъасамагъан. «Дав къуллукълары учун» 
деген медаль булан савгъатлангъан ва 
Жуковну медалына гёрсетилген болгъан. 

Папасныйде Сайитге янгыдан яра тие. 
Ону Россиягъа бакъдыралар, сонг ас-
гер къурдашларымны къоюп болмайман 
деп Украинагъа къайтгъан. Къурдашла-
рына къумукъча «мени яшларым» дей 
болгъан. Етти айны узагъында бир де 
офицер погонларын чечмеген.

2022-нчи йылны сентябр айны 7-нде 
ону асгер бёлюгю душманны гючлю топ 
атывларыны тюбюне тюше. Сайит сол-
датлагъа артгъа тартылмакъны буюра, 
оьзю буса шо ерде къала ва оьлю яра тий-
ип, къоччакъ кюйде жан бере.

Россияны Президентини 2022-нчи 
йылны ноябр айыны 9-нда къабул этген 
къарарына гёре, танк взводну команди-
ри лейтенант Сайит Алиев Къоччакълы-
къны ордени булан савгъатлангъан. Ону 
къатыны Садия ва къызы Самира къал-
гъан. Ата - анасы нечакъы къайгъырса 
да, олар учун яшы оьлмеген, гьали де сав.

– Солтан да школада яхшы охуй эди, 
оьзю учун юристни касбусун танглагъан 
эди, – деп хабарлай Зайнап Магьаммат-
дагьировна. – Ватанны алдында борчун 
кютмеге заман гелгенде, Карелияда ас-
гер дазучу болуп къуллукъ этген. Ас-
герден къайтгъанда, суд пристав болуп 
ишлеген, сонг 2022-нчи йылда Оборо-
на министерлик булан дыгъар байлап,  

Украинадагъы хас асгер гьаракатда 
ортакъ чылыкъ этмеге башлагъан. Давла-
ны бирисинде командири яралангъанда  
оьзюне башчылыкъны алып, солдатланы 
аман ерге чыгъарма бажаргъан.

Амма оьзю де яралангъан, асгер бор-
чун кютювде гёрсетген игитлиги учун 
Къоччакълыкъны ордени булан савгъат-
лангъан. Солтан Алиевни тизив агьлюсю 
бар– къатыны Равзат ва уьч яшы.

Эр-къатын Алиевлени юрегин 
етти торуну исиндире. Яшав узатыла.  
Оьзлерде патриотлар ва игитлер тарбия-
ланагъан Алиевлени тухум-тайпасы йи-
мик. Озокъда, школадагъы иш, агьлюде-
ги аваралар юрек сызлавланы солкъ этип 
болмай. Тек тавакаллы кюйде турма бор-
члу эте. Пагьмулу муаллим, Къоччакъ-
лыкъны орденлери булан савгъатлан-
гъан эки оьзден, къагьруман уланланы 
анасы Зайнап Алиева хыйлы гьюрметлев 
грамоталар, баракалла кагъызлар булан 
савгъатлангъан, ол РФ-ни умуми билим 
беривюню гьюрметли къуллукъчусу. Да-
гъы не къошарсан, айтылгъан чакъы 
затгъа? Янгыз: «Муаллим, алдынгда баш 
иебиз…»,– деп айтмакъ къала.

Айшат Тажудинова

«Муаллимни илиякълы 
ва тавакаллы келпети»
Татьяна Гамалей яшавуну аслам янын Дагъыстан пачалыкъ универси-
тетни филология факультети булан байлагъан, Магьачкъала шагьар 
администрацияны башчысыны заместители болгъан, беш йыл респуб-
ликаны милли политикагъа къарайгъан министерлигине башчылыкъ 
этген, гьали буса «Дагъыстан» деген журналда ишлей. Ону загьмат ёлуна 
къарагъанда, Татьяна Владимировнаны гьар- бир затгъа етишме, тюр-
лю-тюрлю масъалаланы уьстюнлю кюйде чечме, яшавгъа чыгъарма не-
чик заманы, гючю, гьаракаты етише болгъан деп тамашалыкъ этесен. 
Шону сырларын билмек учун, биз Татьяна булан ёлугъуп, лакъыр этмеге  
токъташдыкъ.



7

5 / 2024Замандашыбыз

– Дарс беривчю гьисапда биринчи лек-
циягъыз эсигизде къалгъанмы?

– Тюзюн айтгъанда, биринчи лекциям 
негер багъышлангъан болгъанны эсим-
де къалмагъан, арадан 35 йыллар оьтдю. 
Тек не затдан къоркъагъанымны яхшы 
билемен, мен гьазирлеген материал сав-
лай лекцияны юрютме етишмей къалса, 
не этермен, бош заманны не булан тол-
турарман…Амма мен негьакъ талчыгъа 
эдим. 

– 90-нчы ва 2000-нчи йыллардагъы 
студентлени арасында не башгъалыгъы 
бар?

– Мени гьисабымда, 90-нчы йыллар 
филфакда студентлер аслу гьалда янгыз 
дёртлеге ва бешлеге охуйгъан ахырынчы 
йыллар болуп токътады. 2000-нчи йыл-
ларда Дагъыстандан оьзге регионлагъа, 
гьатта тыш пачалыкълагъа гёчегенле-
ни санаву артды. Хыйлы яхшы, сынавлу 
касбучулардан, муаллимлерден магьрюм 
къалдыкъ. Шагьарларда тав юртлардан 
гёчген агьлюлени санаву гьатдан озуп 
йиберди. Озокъда, шону булан байлав-
лу факультетге тюшеген студентлер де 
алышынды.

– 70-нчи- 80- нчи йылланы ахырла-
рында, сиз оьзюгюз охуйгъан вакътилерде 
студентлер, студент яшав нечик эди? 

– Гьарибиз факультетге охума тюш-
мекни оьзюбюз учун уллу насипге гьи-
саплай эдик. Тизив муаллимлерибиз бар 
эди. Студентлер де олагъа къарап, осал 
охумакъны эрши ишге гьисаплай эди, 
оланы алдында бети къара болгъан-
ны сюймей эди. Билим алыв булан яна-
ша театр студияларда, КВН-де ортакъ-
чылыкъ эте эдик, беш йылны ичинде 
хыйлы фольклор сапарларда болдукъ. 
Мисал учун, бизин гюп айрокъда кёп 
Лак районгъа бара эди. Ондан къайры, 
къурулуш студент отрядны ортакъчы-
лары гьисапда Краснодар крайны, Тю-
менни гёрдюк, яй айланы вакътисинде 
Дербент районну юзюмлюклеринде ва 
консерво заводунда ишледик. Шо бизге 
дюнья къаравларыбызны генглешдирме 
имканлыкъ  бере эди. Мен хыйлы заман 
студент яшавум лап да ярыкъ ва яхшы 
йылларым деп гьисап эте эдим. Шолай 
дюр буса да ярай.

– Оьсюп гелеген наслугъа билим бермек 
– тынч масъала тюгюл. Неге сиз шо ёлну 
тангладыгъыз?

– Совет киномотография муаллим-
ни, дарс береген адамны тизив келпе-
тин яратгъан эди, мен де шолай болма 
сюе эдим. Гьатта студент заманларымда 
бизден кёп арек бойларда ерлешген уллу 

къурумну башчысына оьзлерде муаллим 
болуп ишлемеге сюемен деп кагъыз яз-
гъан эдим. Жавап алмадым. Сонг ДГУ-
гъа тюшгенде школа онча тергевюмню 
тартмайгъан болду. Ленинграддагъы 
университетни аспирантурасын тамам-
лагъанда яшавумну негер багъышлажа-
гъым англашылды. Мен анадаш оьр охув 
ожагъыма, филология факультетиме 
къайтдым. Шону булан бек оьктем бола 
эдим. Мени бир заман охутгъанлар булан 
да бирче ишлемеге насип болду.

– Студент къавумну арасында яхшы-
сы да, яманы да дегенлей бола. Сиз оланы 
нечик айыра эдигиз, гьарисине бакъгъан 
якъдагъы янашывугъуз нечик эди?

– Ялагъайчы, бир затны да ахтарма, 
билмеге къасты, хыялы ёкъ студентлени 
ушатмай эдим. Мен олар саялы уяла эдим.

Мени тергевюмню оьзтёрече къараву 
булангъы, къужурлу лакъыр этип бо-
лагъан яшлар тарта эди. Олар булангъы 
байлавлукъну охувун тамамлап, диплом 
алгъан сонг да бёлмей эдим. Айрокъда 
журналистика бёлюкде охуйгъан яшлар 
булан…

– Сизге Магьачкъала шагьар админи-
страцияны башчысыны заместителини 
ери таклиф этилгенде не ойлар тувулун-
ду?

– Яшырмай айтгъанда, шо мени учун 
лап къыйынлы гюнлер эди. Аз заманны 
ичинде юз тюрлю масъалаланы маънасы-
на тюшюнме герек эди. Мен тезден берли 
сыналгъан къайдама аркъатаяп, айла-
намда мени ойларымны, къаравларымны 
якълайгъан адамланы жыйма башладым. 
Бирче сыкълашып, тахша гьарда тура-
гъанланы къыйнайгъан масъалаланы 
яшавгъа чыгъарма башладыкъ.

– Министерликни башчысы гьисапда 
не зат эсигизде къалгъан?

– Ишлеме нече де къужурлу эди. Къы-
йынлыкъланы гьакъында кант эте тур-
майым. Гьали янгыз яхшы затлар эсинге 
геле. Шо заман биз тюз ёлну тангладыкъ 
деп гьисап этемен: болгъан чакъы адам-
лар, жамият булан гьакълашмакъ, олар 
булан сёйлемек, янында болмакъ. Би-
зин «Къонакъчылыкъ», «Нечик яшайсан 
хоншум?» деген проектлеге гёре йыракъ 
юртлагъа, районлагъа этген сапарлары-
бызны уллу сююнч булан эсге аламан. Шо 
ёлугъувланы вакътисинде адамлар та-
маша затланы айта эди, сайки, кёп йыл-
лыкъ юхудан уянгъандай, бир- бирин 
эшитме башлагъан, оьзлер тарыкъ эке-
нин янгыдан гьис этген. 

– Мен милли политика булан байлав-
лу масъалаланы гётерме сюймеймен, тек 
бир соравну чу бермесем бажарылмай. 
Сиз республикадагъы туризм тармакъ-
ны къайсы яхшы ва яман янларын эсгерер 
эдигиз? Гелеген къонакълагъа нечик ги-
йинме тюшегенни гьакъында айрыча ни-
зам токъташдырмагъа тарыкъмы?

– Бир-бир къыбла европа пачалыкъ-
ланы сынаву гёрсетеген кюйде, ерли 
халкъ туристлени кёплюгюнден къав-
шалма башлай. Нечик алай да, тышдан 
гелгенлер токъташгъан ерли адат-мер-
дешлеге, яшав-турушгъа таъсир эте. 
Амма Дагъыстан гьали де къонакъланы 
къабул этип бола. Иш ерлер етишмейген 
регион учун шо пайдалы ва агьлюнгню 
сакълама имканлыкъ бере: кафелерде, 
ресторанларда, къонакъюйлерде, тран-
спортда…Туристлени гийинеген кююне 
байлавлу айрыча къайдаланы, низамны 
токъташдырмагъа тюшмейдир деп ойла-

шаман. Ял алма гелегенлерден бек ярыкъ  
яйлыкъ опуракъланы гиймегиз деп та-
лап этме болмайбыз. Тек къонакълар 
да къайда гелгенин унутма герекмей, 
тезден берли тувулунгъан ерли мердеш-
леге тийишли гьюрмет булан янашма-
гъа тарыкъ. Шолай бир-бирибизге уьй-
ренчикли болуп къаларбыз. Аслусу, мен  
оьзюм не сюегенимни айтайым: ер-ерде 
яйылгъан нас чёпден эпсиз уяламан. Шо 
янгыз коммунал къуллукъчуланы айыбы 
тюгюл, бир- бир адамланы эдепсизлиги, 
тарбиясы етишмейгенликден де бола.

– Гьали сиз «Дагъыстан» журналда 
ишлейсиз. Журналда аслу гьалда мада-
ният булан байлавлу макъалалар чыгъа. 
Гелигиз, къысгъача буса да, шо гьакъда ла-
къыр этейик.

– Этейик. Тек эсгермеге сюемен, «Да-
гъыстан» журналда янгыз маданиятны 
гьакъында язылып къалмай, ону бетле-
ринде тарихни барышына таъсир этген 
адамланы, асрулар бою бир-бирине та-
гъыла гелген гёрмекли агьвалатланы  
гьакъындагъы ва шолай оьзге материал-
лар булан да таныш болмагъа боласыз.

– Концертлер, спектакллер, выстав-
калар, адабият ахшамлар… Шо чарала-
ны къайсы адамланы артыкъ тергевюн 
тарта? Нечик ойлашасыз?

– Шогъар бир кюйде жавап берме-
ге къыйын. Биринчилей, гьар наслуну 
артыкъ тергев береген оьз къайдалары 
бар. Экинчилей, мен эс этеген кюйде, 
шагьарлыланы арасында шо агьамиятлы 
чараланы къутгъармай барагъан юзге 
ювукъ адам бар. Оьзюнде миллион адам 
яшайгъан шагьар учун шо, озокъда, не-
чакъы да аз, макътанардай гьал тюгюл. 
Къалгъанлары не эте? Билмеймен, бали-
ки, уьйлеринде де олтуруп тюрк сериал-
лагъа къарайдыр. Бир музей залдан баш-
гъасына, бир выставкасындан оьзгесине 
даим бир адамлар юрюй –мен оьзюн бек 
сюеген шагьар интеллигенциябыз.

– Гьали сиз не иш булан машгъулсуз? 
Бош заманыгъыз кёпмю?

– Озокъда, гьаманда йимик, бары да 
зат учун заман етишмей. Журналдагъы 
ишим, архивлердеги ахтарывларым, 
гьар тюрлю сапарларым. Бизин «Терек-
ни къурдашы» деген жамият къуруму-
буз телеграм каналда адамланы терге-

вюн Магьачкъалада яшыллыкъ баргъан 
сайын аз бола барагъанына бакъдыра. 
Дагъы да, мен шагьардагъы белгили ВЧ 
гюп булан къурдашлыкъ юрютемен, олар 
кёп рагьмулу ишлер этген. Сёз ёругъуна 
айтгъанда, шо гюпге яшавдан тез гетген 
Мадина Манасова къургъан «Куклоград» 
деген проект де гире. Къурчакъланы выс-
тавкасы йылны ахырында оьтгериле, бу 
йыл шо дёртюнчю керен оьтгерилежек.

Ювукъ арада гезикли «Таргъу-Тав» 
китап фестивалны къаравуллайбыз. 
Гьаманда йимик, ону башчысы –журна-
лист, язывчу, художник, «Дагъыстан» 
журналны редактору Марат Гьажиев. Бу 
йыл шо проектни Россияны маданият 
фонду якълады. Кёп китап басмаханалар, 
язывчулар, шаирлер къонакълай гелер 
деп гёзлейбиз. Биз де шону оьтгеривюне 
болагъан кёмегибизни этме къарайбыз.

Гьасиликалам, магъа ялкъып не эте-
генни билмейген адамны гёрсетигиз, 
мен огъар гюнюн нечик толтурагъан-
ны гьакъында бир тюрлю сырларымны 
ачарман.

Руслан Бакидов

* * *

Айлар, йыллар оьте, бир-бирин тебе-
ре туруп, поездни дазусуз, арты гёрюн-
мейген ёлундан къавшалгъан вагонлары 
йимик. Ёл бойдагъы чакъырым белги-
лер – бизин яшавубузну агьвалатлары: 
сююнч булан чатыраша гелген къай-
гъылар, къошулгъанлагъа къувандыкъ, 
гетгенлеге талчыкъдыкъ. Кант этмеге 
себеп ёкъ йимик, амма Анвар Гьажиев 
яшавдан гетгенде бирден яратывчулукъ 
ташгъынны тюбюне тюшгендей, бары да 
зат булгъанды, алышынды, языв-бузув-

дагъы умутларым сугъарылмай тургъан 
терек йимик къуруду … Уллу шаирни дю-
нья сапары тамамланды…

Ол адабиятгъа барысы да булан тенг 
сёйлеп 30-нчу йылларда къошулгъан. 
Гьатта оьзюню таныгъанда, макътав-
гъа лайыкълы болгъанда да адабиятдан 
талгъан алдагъы язывчуланы, яратывчу-
лукъ ярышда оьзюнден озуп болмайгъан 
тенглилерин ари теберме, йылышдырма 
къарамады …

Анвар Гьажиев – мен паланман, тюген-
мен, шунчакъы даражалагъа етишдим 
деп оьзюн оьр этип гёрсетмеге къарамай 

Шаир кюйде 
къалгъан

Журналны охувчуларына белгили адабият ахтарывчу, Дагъыстанны 
халкъ язывчусу Камал Абуковну эсге алывларын къысгъартылып берил-
се де, бирдагъы керен охуп чыкъмакъны таклиф этебиз. 

эди. Яшавда да, адабиятда да бир кююн-
де тура эди. Ол оьз заманыны шаири эди, 
янгыртып къурувчу, инкъылапчы тюгюл 
эди, бугюнгю, гьалиги масъалалар булан 
яшай эди.

Биревлер танывлу болмакъ учун бир-
ден башгъа йырланы йырлама, башгъа 
макъамланы сокъма башлай. Тек Анвар 
Гьажиев атын танысын учун оьзюню че-
тим, оьзтёрече ёлу булан юрюй эди. Ба-
рысы да айтагъан масъаланы гётере эди, 
амма гьар заман ону сатырлары айрыча, 
Анварча бек таъсирли кюйде чалына эди.

Оьзюню яратывчулугъунда ол бир 
нече айырыкълары булангъы оьзенге 
ошагъан эди–инче лирик, яшлар учун 
язагъан шиъруланы ва поэмаланы сигь-
рулу устасы, гючлю сатирик ва тизив 
таржумачы. Ону оьтесиз терен маъна-
сы булангъы сюювню гьакъындагъы 
шиърулары, масхара къайда да язылгъан 
«Къайсар Къалабузаров» деген поэмасы, 
яшлар учунгъу «Авузгъа бош акъ бабиш» 
деген ёммагъы шексиз кюйде къумукъ 
поэзияны алтын хазнасына гире…

Анвар Гьажиевни яратывчулугъуна 
биз тийишли тергев бермей къоягъан 
бирдагъы яны бар– театр ва шаир. Анвар 
Абдулгьамитовични Къумукъ театрны 
коллективи оьзлени лап ювукъ адамы 
гьисапда къабул эте эди. Аты данггъа 
айтылгъан шаир драматургия асарланы 
бек уста кюйде гёчюре эди. Ону таржума-
сы булан театрны сагьнасында 10-дан да 
артыкъ пьеса салынгъан.

Анвар Абдулгьамитовични язывчу-
ланы бир нече съездлеринде сагьнагъа 
чыкъ гъан кюю эсимде къалгъан, гьа-
лекли гьислери ташып сёйлесе де, оьзю 
учун токъташдыргъан дазудан чыкъмай 
эди… Ол биревге де ялкъывлу насигьат-
ланы айтмай эди ва оьзюню яратывчу-
лукъ сынавуна аркъа таяма къарамай 
эди. Тек биз, адабият ишни бир тюрлю 
янларына тюшюнген жагьил язывчулар, 
оьзю сёзню устасы шиъруну уьстюнде 
нечик ишлейгенин яхшы биле эдик…

Мен ону языв-бузув тептерлерин гёр-
ген эдим. Ёкъ, языв-бузув десем, дурус 
болмас, неге тюгюл, Анвар Абдулгьа-
митович язгъанын бузуп тюзлемей эди, 
янгысын яза эди, чарлап гьазирлей эди. 

Он тюрлю кюйде язылгъан къайдасын-
дан бирисин печатгъа бере эди. Ол сёзню 
устасыман деп макътавлагъа лайыкълы 
болма алгъасамай эди. Ол язгъан бары 
да асарлар эки гиччи томгъа сыяжакъ 
эди. Шо шаирни оьзюне салагъан яшав ва 
яратывчулукъ талаплардан къайры, ону 
инсанлыкъ гьакъылын, яхшыны яман-
дан айырып болагъанын гёрсете эди…

Ол къачанда, не гьалларда да шаир 
кюйде къала эди. Гьатта эмсиз аврувгъа 
тарыгъанда да Анвар Абдулгьамитович 
уьюнде де бир де башгъа тюгюл бек жа-
ваплы генгешден бираз замангъа гелген-
дей, галстугун тагъып бола эди.

Биз Анвар Гьажиевни гьакъында  
гьали де бары да тийишли сёзлени айтып 
битмегенбиз деп эсиме геле. Сав зама-
нында ким булан ишлейгенибизни, ким 
булан гьакълашагъаныбызны, кимден 
уьлгю алма герекни, сонг кимибизни тас 
этгенибизни англап битмедик! 

Камал Абуков

Жамиля  
Мелесова

Самолётда сав къалып, 
ишинде оьр  

даражалагъа етишген
Биз тамаша заманларда яшайбыз. Эргишилерден артда къалмай, кас-
бу, иш даражаларыбызны гьайын этмеге герекбиз, шо заманда да биз 
къатынлар экенибизни унутмай. Лап четим зат – бир кююнде къалып 
болмакъ.
Жамиля Мелесова– къошум билим береген оьзбашына ишлейген «Фи-
нанс-Гупп» деген къурумну директору, хыйлы проектлени башчысы, 
бухгалтерия булан байлавлу, гиччи ва уллу бизнесни гьакъында бары да 
затны биле ва шогъар башгъаланы да уьйрете.

Оьзюню яшавунда Жамиляны кёп 
тезден токъташдыргъан низамы бар: 
«Оьзюнге болгъанны сюймейген затны, 
оьзгелеге де ёрама, этме ва башгъалагъа 
сагъа нечик янашгъанны сюеген кююнде 
янаш».

Жамиля Мелесова – бек жагь,  
гьаркатчы адам. Ерли бизнес булангъы 
тыгъыс байлавлугъу, уллу чараланы 
оьтгеривдеги сынаву гьакъында айры-
ча эсгермеге тюшедир. Аслусу буса деп 
гьисап эте Жамиля, гьар гезик эсингде 
сакъламакъ: « Эгер де, бир ишге урун-
гъан бусанг, толу кюйде берилип, бары 
да затны унутуп чалышмагъа герексен».

Ону гьисабына гёре, бажарывлу къа-
тын – загьматдан баш къачырмайгъан, 
оьзюню имканлыкъларына инанагъан, 
муратларына етишме талпынагъан, арив 
гийинеген ва тийишли даражада харж 
булан таъмин этилген адам болмагъа ге-
рек. Жамиля, уьстевюне, спорт булан да 
иштагьлана ва озокъда кёп охуй…

Жамиляны атасы Гуниб райондагъы 
Согратль юртундан. Башлапгъы класла-
ны ол районда битдирген, сонг агьлюсю 

Совет Союзда янгыртып къурувну де-
вюрлери башлангъанда, Магьачкъала-
гъа гёчген. Школада айрыча математика 
ва физика дарсланы ушата эди. Жамиля 
Мелесованы анасы– экономист, бугюн де 
ол финанс-экономист коллежде дюнья 
экономикадан ва экономика географи-
ядан дарслар юрюте. Мисгин атасы буса, 
бек пагьмулу сурат чыгъарывчу, худож-
ник эди. Ол о заманларда герти яратывчу 
адам гьисапда янгы шартларда оьз ерин 
тапмады, Мелесовланы агьлюсюнде ге-
сек-гесекге паралангъан бютюн СССР-де 
йимик, къыйын вакътилери башланды. 
Жамиляны эркъардашы гиччи зама-
нындан тутуп авруй эди. Ону савлугъун 
багъывгъа кёп акъча герек эди. Жами-
лягъа булай да уьч ерде ишлейген анасы-
на кёмек этмеге тюшдю. 14 йыл чагъында 
къызъяш чапелеклер биширип, шагьар-
гъа сатмагъа чыгъа эди

– Алагъанлар бар эдими? Шолар исси-
иссилей гьазирленип этилген эди чи!

– Ала эди. Яхшы чы, бизде картопну 
тазалайгъан аппарат бар эди. Дрож бу-
лан хамур басма уьйрендим. Артда биз 

контейнер сатып алдыкъ ва оьзюбюзню 
гиччирек тюкенибизни ачдыкъ. Сонг 
мен кафе ачдым.

Гиччи бизнесимни тувулунувуну 
гьар абатында кёп четимликлеге расла-
ша эдим. Тез-тез ёл уьстюнде дегенлей,  
гьар-бир затгъа уьйренме тюше эди, 
тийишли документлени гьазирлемеге, 
къодуланы ва налогланы тёлемеге…

Шолай мен анама кёмек этгенден 
къайры, бираз акъчалар жыйып бажар-
дым ва Москвагъа охума гетдим. Мен 
школаны битдирген сонг ДГУ- гъа тюш-
ме къарадым, бажарылмагъанда, Моск-
ваны тангладым.

– Нечик къаршылады Москва?
– Гийинген кююме гёре къаршылады, 

гьакъылама гёре узатды. Мен шонда дёрт 
охув ожакъгъа арза бердим, дёртюсюнден 
де оьтдюм: Плехановский, РУДН, Юрт хо-
зяйство академия ва РФ-ни Гьукуматыны 
янында иш гёреген Финанс академия. Об-
щежитиесинде турма лап учуз токътай-
гъан илму билим берив идараны тангла-
дым –Финанс академияны. Тюз айтыла 
гелген, Москва шоссагьат къурулмагъан 
ва гёзьяшлагъа инанмагъан! Мен жый-
гъан чакъы акъча ярым йылгъа сама бо-
лар деп тура эдим, бир айдан битди…

Шулай шартларда мен охувум узакъ-
гъа бармажагъын англадым. Гечелер 
уллу тюкенлени бирисинде полланы 

жува эдим, эртен дарслагъа алгъасай 
эдим. Тез гьазирленеген макоронланы 
ашай эдим. Ашханада мен бир затны да 
алып болмай эдим –бек багьа. Эсимден 
таймай, биз студентлер ичиндеги майо-
нези битген пачканы гесип, ашгъа сюр-
тюп ашай эдик.

Бир гезик макоронумну ашап ту-
рагъанда, ойлашдым: неге мен шулай 
яшайман? Оьзюм оьзюме бир заманда 
тарчыкълыкъда яшамажакъман деп сёз 
бердим. Ишимни алышдырдым, курьер 
болуп тюшдюм. 4-нчю курсдан бары да 
студентлер оьзлени касбусуна гёре ишле-
ме башлай эди, лекциялагъа ахшамлар 
бара эди.

Магъа да оьзюмню билимиме гёре, иш 
тапмагъа тарыкъ эди. Мен бармагъан ер 
къалмады. Сонг ахырда бир къурумда 1С 
программаны билемисен деп сорадылар. 
Мен буса шону гёзюм булан да гёрмеген-
мен. Билемен дедим ва мени ишге алды-
лар. Шо тюркиялы къурулуш компания 
эди. Биринчи гюн ишге чыкъгъанда, не 
этегенни билмеймен. Онда буса, мени 
айлыкъ алапам алдагъы уьч минг мана-
тымдан уьч керенге артыкъ эди. Мен иш 
ёлдашларымны бирисине менден не зат 
талап этилегенин англатмакъны тиле-
дим ва иш гюн битгенче бары да затгъа 
тюшюндюм. Арадан уьч ай оьтюп, мени 
къурулуш майданчаны баш бухгалтери 

этип белгиледилер, бирдагъы эки йыл-
дан компанияны баш бухгалтери болуп 
токътадым.

Магъа шо заман янгы 25 йыл битген 
эди…

Москва– адамлар яшайгъан ер тюгюл, 
ишлейген шагьар. Мен Магьачкъалагъа 
къайтдым, атам-анама кёмек этдим ва 
бир йыл МФЦ -де ишледим. Сонг савлу-
гъума байлавлу ишимни бёлмеге тюшдю. 
Кёплени эсинде къалгъандыр, 2010-нчу 
йылда Магьачкъаладан учуп гелеген са-
молёт Москвада Домодедовада не шарт-
ларда къонгъанын. Самолёт ерге тюшюп, 
экиге бёлюнюп къалгъан эди. Эки адам 
оьлдю, 80 адам яраланды. Къысмат магъа 
шо гюн шо самолётда болмакъны буюр-
гъан болгъандыр…

Хатабалагьны тез унутма сюе эдим, 
тек шо бажарылагъан зат тюгюл эди. Сав 
йыл мен кюйге гелип болмай турдум…

– Сонг къайтып иш?
– Тюзюн айтгъанда, оьзюмню бизне-

симни кёп йыллар алдын яшав шартла-
рымны алышдырмакъ учун башлагъан 
эдим. Дагъыстанда мени сынавлу, ба-
жарывлу касбучу гьисапда таный эди ва 
оьзлени бизнесин ачма сюегенлер мени 
уьстюме геле эди. Муна шо заман бухгал-
терлени гьазирлейген центр ачдым. За-
ман гетип, шо уллу «Финанс Групп» деген 
компаниягъа айланды. Ондан къайры, 
республикадагъы бухгалтерлени жами-
ят къурумун ачдыкъ. Шо бизин къатын-
лагъа дагъы да артыкъ имканлыкълар 
бере.

– Агьлю яшавугъузну гьакъында не 
айт ма боласыз?

– Агьлю яшавума кант этмеге бир се-
беп де ёкъ. Оьктем боламан, мени тизив 
эрим бар– Юсуп Юсупов. Юсуп бизин юр-
тлубуз. Биз ону булан дос- къардашыбыз-
ны гелишивюнде таныш болгъан эдик. 
Биз уьйленгенче, Тыш ишлер министер-
ликде таржумачы болуп ишлей эди, ол 
бир нече тиллени биле. Гьали билиим бе-
рив центргъа башчылыкъ эте.

Гьалиге бизин яшларыбыз ёкъ, тек 
болар деп умут этебиз. Аллагь буюрса, 
яшларыбыз да болажакъ.

Бизин лакъырыбызны ахырында, Жа-
миля бары да зат яшавда къатынгиши-

лерден гьасил бола: яшлар, уьй-ожакъ, 
айланадагъылар булан къатнав, яхшы 
аралыкълар юрютюв деп эсгерди. Къа-
тынгиши гьиси булан англама герек, 
къайда сёз айтма ярайгъанны, къайда 
арагъа сёз къошмай къойма тарыгъын, 
къачан сув тёкме, къачан сибирме гере-
гин. Ол бизин къатынлагъа савлукъну, 
оьзю оьзюн сюймеге уьйренмекни ёрады.

– Мен алда оьзюмню сюйме бажармай 
эдим, оьзгелер учун яшай эдим, оьзюм-
ню сюймеге магъа эрим уьйретди. Да-
гъы да, мен оьзюмню къорума, сакълама, 
гьюрмет этмеге уьйрендим, шо заман биз 
оьзгелеге де кёмек этип болажакъбыз. 
Яшавда ва бизнесде лап аслу зат – оьзю-
нге, гючюнге инаныв ва ювукъ адамла-
рынгны янындан якълав. 

Насипли къатынны айланасында бары 
да насипли бола! Мен бизин уьлкеде бир 
тюрлю къыйынлыкълагъа да къарамай, 
даим алгъа юрюме, бизнесде оьр даража-
лагъа етишме талпынагъан къатынлар 
бар экенине бек сююнемен.

Виолетта Ратенкова

Рамазанова Диана  
чыгъаргъан сурат

Юртну тарихи кёп теренлерден башла-
на. Халкъ арада юрюлеген хабарлагъа 
гёре, бу ерлерден елевчю Тимур (Акъсакъ  
– Темир, Темирлан) оьтген болгъан. Яйны 
яллавну гюнлеринде Къумукъ тюзден 
бара туруп, бир ерде де ичме сув тап-
май, Темирни асгерчилери гьаран юрюй. 
Оьзенлер, кёллер батмакълыкълагъа 
айлангъан, булакълар да къайда ёкъ 
болгъанны бирев де билмей. Акъсакъ 
Темирни буйругъуна гёре, къую къазма 
башлагъанлар. Оланы гьаракаты, къасты 
бошуна гетмеген, еттинчи гюн гьариси 
тойгъанча сув ичме болгъан.. Атлар ва 
тюелер де оьз пайын алгъан, Тек гетеген-
де, шону суву булан дагъы бирев де пайда-
ланмасын учун, ичине топуракъ ташла-
гъан. Шо саялы бу юртгъа Темиркъую деп 
айтыла. 

XIX асруну ахырларында юртда гёрмек-
ли агьвалат бола. Владикавказдан Порт-
Петровскиге ерли тартылгъан темир ёл 
Темиркъуюдан оьте. 1894-нчю йылны ян-
вар айыны 1-нде поездлер юрюме башла-
гъанда, станция къурула, биринчилерден 
болуп юртда темирёлчулар орунлаша, 
сонг айланадагъы юртлардан да адамлар 
гелип, яшама башлай. Яшлар учун школа 
ачыла. 

Юрт къайгъылы агьвалатлар булан 
да белгили. 1919-нчу йылны август айы-
ны 18-нде станцияны бинасыны алдында 
ннкъылапгъа къаршы дав юрютеген Тав 

гьукуматы Уллубий Буйнакскийни ва ону 
ёлдашларын гюллелеген.

Шариат судда Буйнакский айтгъан 
сёзлени де бирдагъылай эсге алмагъа 
тюшедир:

– Мен тавланы арасында оьсгенмен, 
мисгин халкъны авур яшав -турушун 
яхшы билемен. Сиз мени ва мени йимик 
дагъы да минглени оьлтюрме боларсыз, 
тек халкъны ичинде яшайгъан ойну  
оьлтюрюп болмажакъсыз! Мен Совет  
гьакимиятны уьстюнлюгюне къатты 
кюйде инанаман ва шону ювукълащдыр-
макъ учун оьлме де гьазирмен! – деген.

Вокзалны тамларында гьали де гюл-
лелени гьызлары къалгъан. Станцияда 
къоччакъ инкъылапчылагъа эсделик 
салынгъан. 70-нчи йыллардагъы ер тер-
бенивден сонг бузулгъан эди, амма сонг 
янгыртылгъан.

Шо къайгъылы табиат балагьда Те-
миркъуюгъа да уллу зараллар болгъан. 
Бютюн уьлке дагъыстанлылагъа кёмекге 
алгъасагъан. Харьковдан гелген касбу-
чулар юртда сегиз яшавлукъ уьйлени ва 
янгы школаны къуруп бергенлер. Мед-
пункт, китапхана, клуб ачыа.

Бугюн Темиркъуюда 2 мингден де ар-
тыкъ адам тура. Олар юртуну тарихи бу-
лан оьктем бола ва туристлеге шону гьа-
къында сююне туруп хабарлайлар.

Гьазирлеген Гюлнара Асадулаева

Темиркъую

Женнет 
Буччи

«Магъа къушну атын къойгъан деп 
хатирим къала эди»

– Алда бир де Европада болмагъан 14 
йыл чагъындагъы къыз Франциядан не 
къаравуллай эди?

– Ондагъы яшав бары да якъдан тизив-
дюр ва таза, онгайлы орамлардан шляпа-
лар да гийип, гёзел къызлар юрюйдюр 
деп ойлаша ва инана эдим.

– Сонг, шолай гёзеллени кёп гёрдюгюз-
мю?

– Кёп сийрек (иржая). Тюзюн айтгъан-
да, французлар оьзлени уьстю-боюна 
онча тергев бермейлер. Парижде мода-
гъа гёре гийинме къарайгъан янгыз эки 
район бар. Шагьарда буса, гьатта гече 
ятагъан гёлеги булан чыгъып гезейген-
лер бола. 

– Янгы француз школада тенглилеринг 
нечик къабул этди? Олар сен дагъыстан-
лыман деп айтагъанда не ерлер экенни 
сама англай эдими?

– Озокъда, олар Дагъыстанны гьа-
къында бир затны да эшитмеген эди. 
Гьатта Россия не якъда ерлешгенин ме-
кенли билмейгенлери бар эди. Франци-
яда Россия дегенде, шоссагьат гьаракъы, 
сувукълукъ, аювлар ва шо тайпа ойлар 

эсине геле. Олагъа Россияда гьар заман 
ва бары да ерлеринде сувукъ болмай деп 
англатагъанда, бек тамашалыкъ этелер, 
гьатта башлап инанып да битмейлер. 
Россияда 180 миллет яшай дегенде чи, 
французлар шо болма ярайгъан зат тю-
гюл деп ойлашалар.

– Сен тыш пачалыкъгъа гёчгенде, 
француз тилни биле эдингми?

– Къайдагъы затдыр! Бир сёзюн де 
билмей эдим! Школада мен биринчи 
гюнлерден тутуп, «га ва», «ишлеринг 
нечикдир»деген маънадагъы сёзлени 
эшите эдим. Мен буса магъа ачув этип, 
къушну атын такъгъанмы экен деп эсиме 
геле эди ва хатирим къала эди.

– Толу кюйде француз тилге уьйренмек 
учун нечакъы заман тарыкъ болду?

– Беш йыл.
– Ва гьали…
– Гьали мен французча ойлаша-

ман. Эрте-геч шо болажакъ эди. Гьат-
та эркъардашым булан ярты-ярмалап, 
француз ва орус тилни бир -бири булан 
булгъап сёйлеймен. Мисал учун, къур-
дашларыбыз булан жыйылгъанда, олар 
биз нени гьакъында айтагъанны бил-
месин учун, бизин тилни къоллайбыз. 
(кюлей)

«Тек бары да зат  
янгыз французча»

2007-нчи йылдан тутуп, Женнет Буччи Францияда яшай. 14 йыллыкъ 
къызъяшны анасы яшлары оьр билимин тарихинде къувунлу ва къанлы 
инкъылаплар болгъан пачалыкъда алгъанны сюе эди. Гьали Женнет эки 
фирмагъа башчылыкъ эте. Дагъы да, ол китаплар яза ва бир гюн Дагъы-
стангъа къонакълай гелмеге умут эте.

«Бир керен шорпамда къонгузакъны 
тапдым»

– Гьали макътала гелген француз 
ашланы гьакъында сёйлейик.

– Гёнгюгюзню бузма сюймеймен, тек 
Франциядагъы аш онча татывлу тюгюл. 
Хыяр, памидор, картоп, оьзге ашамлыкъ 
маллар… 

– Ерли кафелердеги ва ресторанларда-
гъы аш да шолаймы? 

– Кёбюсюнде шолай. Масала, Париж-
де туристлерден пайдалана. Демек, та-
тыву, сан яны онча агьамиятлы тюгюл, 
ба гьалары буса гьатдан озуп гете. Ту-
ристлер геле, ашай, гете, тангала башгъа-
лары гележек. Ондан къайры, къувунлу  
гьаллагъа тергев бермейлер. Бир керен  
оьзюмню шорпамда жийрен къонгу-
закъны тапдым. Магъа сукарамны алып 
гетгенче, хыйлы заман къарама тюшдю. 

Гечип къоюгъуз деп айтагъанлар да бол-
мады! Официантлар ари- бери юрюй эди 
ва тувулунгъан онгсуз гьалда бир гьайы 
да ёкъ эди. Янгыз магъа айтгъан заты: 
«Талчыкъмагъыз, шорпа саялы сизге  
гьакъ тёлеме тюшмежек».

– Судгъа арза берсе?
– Не маънасы бар. Кёп аваралар булан 

доланма тюшежек, шайлы харжны да 
чыгъарып адвокатны тутма тарыкъсан. 
Лап яхшы дагъы шо ресторангъа гир-
месенг ва оьзгесинде шолай гьалгъа рас 
болмажагъынга умут этмеге.

– Сагъа тынглагъанда мени Фран-
ция булан байлавлу къаравларым аста- 
аста алышынма башлады. Яхшы, дагъы 
болмагъанда французлар гьакимиятгъа 
къаршылыкъ билдирме усталар чы.

– Озокъда, шо тезде тувулунгъан мер-
деш. Тек шону булан бирге яшав турушу-
на байлавлу французлар бек чыдамлы 

халкъ. Россияда сен адамланы арасында 
эрши затланы юрютме башласанг, сагъа 
лап азында буварыв этилежек. Франци-
яда пысып туражакъ, чыдажакъ. Мисал 
учун, метрода адам олтуруп бары да гёре-
ген кююнде къайчы булан тырнакъла-
рын гесе буса ва шолар вагонну ичинде 
яйыла буса да, бирев де шону эрши ишге 
гьисапламай. Бириси де бир зат да айт-
мажакъ.

– Францияда сен ушатагъан зат сама 
бармы?

– Масала, Парижни архитектурасы. 
Шону сакълап болгъанына сююнесен. 
Дагъы да, Францияда геземе, сапаргъа 
чыкъ магъа эпсиз къужурлу. Гьар ша-
гьарны оьзюню хасияты, тарихи бар. 
Шо сагъа ерли тарихни яхшы билмеге 
имканлыкъ бере, янгы гьислер булан 
байындыра. Французну кисесинде бираз 
сама акъча жыйылса, ол шону янгы ги-
йимге харжламажакъ, сапаргъа чыгъа-
жакъ. Мен оьзюм де бармагъан, гёрме-
ген ша гьар къалмады. Мунда оьр охув 
ожакълар макътала. Мени де эки оьр 
билимим бар. Эгер де, сиз четим гьал-
гъа тюшюп къалсагъыз, пачалыкъ кёмек 
этежек. Аврусагъыз, бары да акъчагъыз-
ны врачлагъа харжламажакъсыз. Неге 
тюгюл, гьарисини медицина страховка-
сы бар. Гертиден де, Францияда налог-
ланы оьлчевю уллу, тек сен шолар негер 
харжланагъанын гёресен: сени гёзел ша-
гьарынг бар, орамларда полиция аман-
лыкъны болдура, гьар жума абзарынг-
дагъы чечеклени янгырта. Мисал учун, 
Париж 20 округгъа бёлюнген. Гьарисини 
мэри бар, олар оьзлерде гёзелликни бол-
дурмакъ учун кёп гьаракат этелер. Гьа-
силикалам, Францияда мен ушатагъан 
дагъы да хыйлы зат бар деп инамлы кюй-
де айтмагъа боламан. Дагъы да, мен анг-
лагъан зат– яхшы да, яман да, къайгъы 
да, сююнч де къайсы уьлкеде де оьмюр 
сюре. Россияны Франция булан тенглеш-
диргенде, бары да зат бизде йимик, тек 
французча (кюлей).

– Сени француз тилде бир нече ки-
табынг чыкъгъан. Адабият булан нечик 
ювукъ болдунг?

– Мени уллатам Магьаммат Мурту-
залиев белгили язывчу, аслу гьалда ана, 

дарги тилинде яза эди, тек бир кита-
бы орусча да чыкъды. Ол шо китабында  
оьзюню миллетини арасындан чыкъ-
гъан, яшавунда бир тюрлю даражалагъа 
етишген адамланы гьакъында язгъан 
эди. 2004-нчю йылда ол авруп, тёшекге 
тюшдю, мен ол оьлюп къалар деп къор-
къуп, огъар ону языв-бузув ишин узата-
жакъман деп сёз бердим. Сёз берген сонг, 
сёзюнгде табылма да герек чи. Башлап 
гиччи хабарлар, ёммакълар яза эдим. 
2020-нчы йылда буса биринчи романым-
ны чыгъардым. Гьали мени дёрт кита-
бым бар. Оланы электрон къайда да оху-
ма бажарыла. 

– Китапларыгъызны бир- бири булан 
байлайгъан аслу ойлар бармы?

– Мени тарихи адамны, психика якъда 
тайышгъан адамланы гьакъында ахта-
рывлар юрютмеге кепим геле. Шо саялы 
асарларымны игитлери шолай оьзтёрече 
шартларда яшай.

Бир романымда агьвалатлар Дагъы-
станда оьтгериле. Мен француз охувчу-
лар мени гиччи ватанымны гьакъын-
да бираз сама билгенни сюемен. Ондан 
къайры, уллатамны ишин узатып, бел-
гили даргилени гьакъында айрыча ки-
тап язма умутум бар. Адабият чалышы-
вумдан къайры, суратлар этемен ва 
гиччирек выставкалар оьтгеремен.

– Шолай выставканы Дагъыстанда  
оьтгерме бажарылмаймы?

– Шо, озокъда нече де къужурлу ой, тек 
суратланы Франциядан Дагъыстангъа 
етишдирме къыйын масъала.

– Яхшы, суратларсыз оьзюнге гелме 
ярамаймы?

– Мен Дагъыстангъа гелмеге бек сю-
емен. Артдагъы гезик мен онда 2012-нчи 
йылда болгъан эдим. Шо замандан берли 
хыйлы зат алышынгъандыр деп эсиме 
геле. Сарихум, Гуниб, Дербент – шо мен 
баражакъ ерлер. Дагъыстан мени оьзюню 
гёзеллиги булан гьайрангъа къалдыра-
жакъгъа инанаман.

Руслан Бакидов

…Никита Хрущёв Сулейман Стальский 
белгили шаир экенни шексиз кюйде биле 
эди, амма ону шиъруларын охугъан буса 
тамаша. Буса да, бир гезик ол эринмей, 
дагъыстанлы ашугну орус тилге таржу-
ма этилген асарларын охума урунгъан. 
Шо 1962-нчи йылда Ставрополь край-
комну биринчи секретарыны кабине-
тинде болгъан. Ол секретарны столуну 
уьстюндеги тёбе аракъ китапланы ара-
сында Стальскийни де эс этип, ачып ки-
тапны «Сатывчу Рамазанны гьакъында 
сёз» деген шиърусун охума башлагъан. 
Шиъруда ачлыкъ йылларда Рамазан чи-
риген гьабижайны адамлагъа эки керен 
артыкъ багьасына сата болгъан деп ай-
тыла. Къачан ва негер байлавлу языл-
гъанын ахтара турмай, Никита Сергее-
вич китапны бары да тиражын яллатып 
ташлама буюргъан.

Белгили кюйде, шо заманлар генсек 
бютюн уьлкеде гьабижай оьсдюрмек-
ни гьайын эте болгъан, шаирни сёзлери 
буса, шону танкъыт этеген йимик чалы-
на . Шо саялы ол ачувлангъан, китапны 
тизген Агьат Агъаевни партия яндан 
такъсырлагъанлар. Сайки, шиъруланы 
танглайгъанда тийишли кюйде тергев-
лю болмагъан.

* * *
Сергей Киров оьлтюрюлгенде ва шо-

гъар байлавлу ахтарывлар тамамлан-
гъанда, Сулейман Стальский М. Горький-
ге Дагъыстан Республика булан таныш 
болмакъ учун тавлар элине орус языв-
чуланы ва шаирлени чакъырма тюшедир 
деп кагъыз язгъан. Шо кагъызда мисгин 
халкъны яшавунда болгъан алышыныв-
ланы гьакъындагъы бир ери, айрокъда 
тергевню тарта. «Бизин уьлкеде сокъур-
лар гёрме, сангыравлар эшитме, ялан-
гъанчлар тонлар гийме, уьшюгенлер – 
гюнешни, къартлар жагьилликни нечик 

алмагъа бажаргъан. Шогъар биз гьар 
абатда расланабыз ва уьйренчикли болуп 
да битгенбиз», – деп яза ол.

Сулейманны язывчуланы сапары гьа-
къындагъы тилевюн къабул этгенлер. 

* * *
Сулейман Стальский 1937-нчи йылны 

ноябр айыны 23-нде ата юрту Ашагъа-
Сталда гечинген. Ону сюегин ювукъда-
гъы Белижи темир ёл станциядан таба 
поезд булан республиканы тахшагьары-
на етишдиргенлер.Вокзалны майданча-
сында къайгъылы митинг оьтгерилген.

Сулейманны ахырынчы ёлуна узатма 
кёп халкъ гелген болгъан. О замангъы 
газетлени билдиривлерине гёре, жы-
йылгъанланы санаву 20 минге етише 
болгъан. Оланы арасында ювукъдагъы 
ва арекдеги юртланы, шагьардагъы ас-
гер бёлюклени, заводланы ва фабрикле-
ни вакиллери болгъан(«Адабият газет», 
1937-нчи йыл 65-нчи номери).

Республиканы гьукуматыны къара-
рына гёре, С.Стальскийни Магьачкъа-
лада гёмгенлер, денгиз ягъада огъар эс-
делик де салынгъан. Алда шо ерде базар 
ерлешген эди, бир гечени ичинде шонда 
жагьиллер тереклер, чечеклер орнатып, 
тизив гезев бавгъа айландыргъан. 1938-
нчи йылны февраль айыны 7-нде тахша-
гьарны исполкому бавгъа С.Стальскийни 
атын къойма токъташгъан. 

2024-нчю йылны май айны 17-нде 
халкъ  шаирни 155 йыллыгъына байлавлу 
бавда шатлы, эсге алыв чаралар оьтге-
рилди. Бавгъа Сулейман Стальскийни 
атын къоймакъ деген таклифни Респуб-
ликаны Башчысы С.Меликов да якълады.

Интернетден алынгъан материал

СулейМАн СТАльСкийни 
яШАвунА БАйлАвлу 

ирина  
Агъаева

– Мен район центр Ахтыда тувгъан-
ман. Анам мени–муаллим, атам – инже-
нер. Биз агьлюбюзде дёрт яш бар эдик, 
мен оланы уьчюнчюсюмен. Мени уллу 
эки эркъардашым ва гиччи къызарда-
шым бар. Атамны инилери – экиси де 
илмуланы докторлары. Къарагъанда, ил-
мулагъа, билимлеге талпыныв олардан 
къабунгъандыр .

– Школада нечик охуй эдигиз?
– Мен Ахтыдагъы 1 номерли школаны 

битдирген сонг, анамны ёлун танглама 
токъташдым ва Дербентдеги педучили-
щеге тюшдюм. Булай алгъанда чы, мени 
уьч касбум бар. Школада мен янгыз дёрт-
леге ва бешлеге охуй эдим, оьзге дарс-
лардан, айрокъда математиканы ушата 
эдим. Ялкъывлу болгъанда, четим мате-
матика тапшурувланы чече эдим.

– Юрист болмакъ учун юристни агь-
люсюнде тувма герек деп гьисап этиле. 
Нечик сиз тутумлу эки оьр билим алма 
бажардыгъыз?

– Мени яш йылларым тынчлыкъда  
оьтдю десем, тюз болмас. Атам оьлгенде 
магъа 14 йыл бола эди, шо буса пасат 90-
нчы йылланы башлары эди. Анам дёрт 
де гьакъылбалыкъ болмагъан яшлары 
булан янгыз къалды. Сиз билесиздир, о 
заманлар муаллимлеге айлар булан ала-

палары тёленмей эди. Тюкенлени тах-
чалары бош. Бир вакъти биз янгыз кар-
топну ашай эдик. Мен оьсгенде, уьстюме 
гийме исси опурагъым ёкъ эди. Яйда 
гийип юрюйген туфлилеримни къышда 
да гие эдим. Яхшы чы, Россияны лап да 
къыбла шагьарында къатты сувукълар 
болмайгъаны. Мен педучилищени 17 
йыл чагъымда битдирдим. Загьмат ча-
лышывну оьзюм охугъан школада баш-
лапгъы класланы муаллими гьисапда 
башладым. Этеген ишингни сюе бусанг, 
къайсы къыйынлыкълардан да оьтмеге 
бола…..

– Неге дагъы школадагъы ишигизни 
къойдугъуз?

–Агьлю себеплеге гёре. 19 йыл бола-
гъанда бизин юртлу улангъа эрге бар-
дым. Беш йыл бирче яшадыкъ, яшлар 
болмагъанда–айрылдыкъ. Шо мени 
учун нече де талчыгъывлу йыллар бо-
луп токъ тады. Ондан къайры, бирче 
яшап топлагъан мал-мюлкню уьстюнде 
эришивлерибиз болду. Мен Москвагъа 
гетмеге токъташдым. Мени ва анамны 
акъчалары янгыз бир якъгъа билет алма 
етише эди. Къурдаш къызны уьйлеринде 
де туруп, аз-маз ишлеп, къазанып гелер-
мен деп ойлаша эдим. Тек, гьакъыкъатда, 
онда 25 йылгъа ювукъ турдум. Мен юри-

Бу яшавда  
не болмакъ да бар…

Къатынгишиге юристни касбусун тангламагъа ва Къыбла Дагъыстан-
дан чыкъгъан къызъяшгъа нечик таныш-билишсиз оьр даражалагъа 
етишмеге бажаргъанны гьакъында бизге «Агъаева АйДи» деген компани-
яны генеральный директору, юрист, экономист, экономика илмуланы 
кандидаты Ирина Агъаева хабарлай.

дический коллежге заочно охума тюш-
дюм. О замангъы касбу ёлдашларымны 
йимик, 90-нчы йылларда базарда сатыв 
этме башладым. Гьар тюрлю емишле-
ни сата эдим. Къурдаш къызыма да къу-
ру аваралар тувдурма бажарылмай эди. 
Бир-бирде гече къайда къалагъанымны 
билмей эдим. Москвадагъы сувукълар 
бизде Дагъыстанда йимик болмайгъа-
нын билесиз.

Сессияланы вакътисинде общежити-
еде ер берегенине бек сююне эдим. Баш-
гъа заманларымда базардагъы ишимден 
сонг, не ишге де урунма гьазир эдим. 
Къазангъан чакъы акъчам да янгыз оху-
вумну гьагъын тёлеме етише эди. Гече 
гюнню бир этип дегенлей, ишлей эдим. 
Шогъар да къарамай, курсда лап да яхшы 
студенткалардан гьисаплана эдим ва 
коллежни къызыл дипломгъа тамамла-
дым. Охувумну институтда узатма сюй-
ген эдим, тек не затгъа буса да яшама та-
рыгъын англай эдим ва гиччи ватаныма 
къайтма сюйдюм.

Бир гезик автобусда мени къырыйыма 
дарс беривчюбюз гелип олтурду ва: «Ге-
лежекге не муратларынг бар?»– деп сора-

ды. Мени Москвадан гетме хыялым бар-
ны билгенде, ол мени институтгъа алып 
барды, онда да лекцияланы охуй болгъан 
экен. Мени шоссагьат институтгъа ал-
дылар. Охувум эки кюйде, заочно ва очно 
юрюле эди, дарслагъа жумада эки гюн 
барасан, уьч йылдан дипломунгну якъ-
лайсан. Общежитие берилмей эди. Мен 
гёзьяшларым да агъылагъан кюйде ана-
ма зенг этдим. «Йылама, оху, бир амал 
этербиз!»–деди.

Яшав сапарымны узатдым – иш ва 
охув. Мени Москва областда турагъан 
башгъа къурдаш къызым къабул этди. 
Артыкъ аваралар этме сюймей янгыз 
гечелер геле эдим, оьзге заманларда су-
вукъдан китапханаларда къутула эдим…
Сонг тавакаллыкъ этип яшавлукъ масъ-
алама байлавлу деканны уьстюне бар-
дым, акъча янгыз охувгъа болагъанны 
айтдым. Ол мени охума сюегенлигимни 
гёрюп, 2 айгъа деп общежитиеде ер бер-
ди. Мени учун шо бир уллу насип эди!

Къайтып яшавумда рагьмулу адам 
къаршы болду – общежитиени комен-
данты. Анкетаны толтурагъанда атам 
ёкъ, анам юртда муаллим болуп ишлей-

генин билгенде, магъа языгъы чыгъып, 
охувум тамамлангъанча общежитиеде 
турмагъа къойду. Янгы еримде орун-
лашгъанда, мени бир затым да ёкъ эке-
нимни англадым. Бир ерде эсги къазан-
ны тапдым, макаронланы сатып алып,  
оьзюме биринчилей аш этдим. Гьали 
мени уьстюмде къалкъым бар деп па-
рахат юхладым. Эртен магъа хоншула-
рым къашыкъны ва тузну савгъат этди. 
Эсимде бар, бир гезик уьюмден посыл-
ка гелди. Ичиндеги мурапа булангъы 
банка сынгъан эди, тек ичинде сав 100 
манат бар эди! Мен шону яртысын бир-
че турагъан Катягъа бердим. Биз къы-
зардашлардай ювукъ болгъан эдик. Ону 
ата- анасы мадарлы адамлар эди ва чакъ- 
чакъда посылкалар йибере эди. Онча 
оьзюне тарыкъ тюгюл буса да, олардан 
компьютер алмакъны тиледи. Тюзюн 
айт гъанда, мени учун этген эди. Курсо-
войланы къолум булан яза эдим.

Институтну битдиргенде, юриди-
ческий компаниягъа тюшдюм. Тизив 
коллективибиз бар эди, тек башчыбыз 
чы бир кепекге де тиймей эди. Биз Катя 
булан башгъа компаниягъа чыкъдыкъ. 
Шонда магъа аслу гьалда налоглар бу-
лан чалышма тюше эди. Шо заман магъа 
экономика булан байлавлу билимлер 
етишмейгенине тюшюндюм. Шолай иш-
лей туруп, экономист болуп да къалдым, 
кандидатлыкъ ишимни де якъладым.

– Юристни касбусун танглама сюеген 
къызъяшлагъа не ёрар эдигиз?

– Касбуну танглайгъанда билимле-
рингни даим камиллешдире турма тю-
шежегин англамагъа герексиз. Оьзюнг-
ню алдынггъы оьр муратланы салмагъа 
герек ва шоланы яшавгъа чыгъарма тал-
пынма тарыкъ. Озокъда, муратлар биз 
оьзюбюз де йимик алышынма бола. Ас-
лусу – бир затдан да тартынма, къоркъма 
тарыкъ тюгюл!

– Агьлю яшавну ойлашма тюшмейми?
– Къысматны къаршылыгъына да ва 

врачланы гьукмусуна да къарамай, мен 
медицинадагъы алдынлы къайдаланы 
кёмеги булан 40 йыл чагъымда ана бол-
дум. Яшавда бары да зат бажарыла, бек 
къаст, гьаракат этсенг!

– Юрист ва экономист – янгыз эргиши 
касбу деп гьисап этиле гелген. Шо сизин 
ишигизде четимликлени тувдурмаймы?

– Мени шолай затланы гьакъында ой-
лашма заманым ёкъ. Тезден берли шо 
тармакъда бир йимик къатынлар да, 
эргишилер де чалыша. Белгили кюйде, 
Россияда судьяланы 66 проценти–къа-
тынлар.

– Сизин уьстюгюзге гелеген адамлар 
булангъы аралыкълар нечакъы ювукъ 
болмагъа тарыкъ?

– Болгъан чакъы ачыкъ болмагъа 
тюше. Аслусу, судда ишин утма сюе буса, 
ачыкъ, юлдурмай лакъыр этмеге тарыкъ.

– Сизин учун яшавда лап аслу зат не-
дир?

– Къаныгъывлукъ. Шосуз оьсюв, да-
гъы да оьр даражалагъа етишив бажа-
рылмай. Ондан къайры, гьар-бир затда 
низамлы болмакъ да бек агьамиятлы.

– Къурумну башчысы гьисапда сиз инг 
алдын не затгъа тергев бересиз, негер ар-
къа таяйсыз?

– Башлап оьзюнг оьзюнгню алдынгда 
намуслу болма герексен! Оьзюнгю осал ва 
гючлю янларынгны билмеге тарыкъсан. 
Мен бек яхшы англайман – сыкълашгъан 
коллектив бир адамны гючюнден шайлы 
артыкъ. Коллективде адамлар бир- би-
рин толумлашдыра ва мени гьаракатым 
булан къурулгъан команда мени учун бек 
агьамиятлы–биз барыбыз да бир умуми 
ишни этебиз!

– Бизин къатынлагъа не ёрар эдигиз?
– Сизин яшавугъузда ёлугъагъан 

адамланы къыйматлап бажарма ёрай-
ман. Яшавда недир лап сыйлы – тизив, 
рагьмулу, кёп затны билеген, бажара-
гъан, англайгъан ва сизин якълайгъан 
адамлар. Эгер де, магъа шолай адам къар-
шы болса, мен ону булан дос аралыкъ лар 
юрютме къаст этемен ва байлавлукъла-
ны уьзмеймен. 

Виолетта Ратенкова

Мени яшларымны атасы!
Мени алдагъы эрим, яшларымны ата-

сы – тизив пагьмулу адам, тек уланым  
оьрюм чагъында айтгъан кюйде, биз 
баш гъа-башгъа ёллар булан юрюй эдик.

Мен шону тез англадым ва биз айрыл-
дыкъ. Ол хыйлы заман негер айрылгъа-
ныбызны англап болмай тура эди, огъар 
мени булан яхшы эди, дагъы да мекен-
ли этип айтгъанда, онгайлы эди. Мен 
яшларымны авараларын бойнума алып 
юрютюп бола эдим, тек эрим де оьзюне 
шолай къарагъанны, гьайын этгенни 
сюе эди. 

Ол айрылывдан сонг, бюс- бютюнлей 
адашгъан йимик турду. Анасыны къо-
лундан чыгъып, гьали къатынындан да 
къуру къалды.

Квартирни ачгъычларын мен алда йи-
мик, Анатгъа къоя эдим. Мен ишлеймен, 
яшлар сав гюн оьзбашына айлана, гелип 
сама бир низам салар! Шо да бажарылма-
ды, ол башлап гелегенде жувуна, кири-
не, ашай эди, сонг оьзю булан ашамлыкъ 
малланы алып гетме башлады. Дагъы 
да, турагъан ерибизге къурдашларын 
да жыйып, холодильникни бошата эди. 
Ахырда уланларына: «Пысыгъыз, мен де 
къарама сюемен», – деп телевизорну да 
алып гетди. 

Мен ойлашдым ва англадым, шо 
адамны биз барыбыз да ташлагъанбыз. 
Озокъ да, бир зат да болмагъандай турма 
да ярай эди. Тек сонг яшларымны бетине 
нечик къарарман? Анат яшавда ерин та-
бып болмай эди, ону ич къурулушу шолай 
шо хасияты яшларыма да, торунларыма 
да варисликге къалмасмы деп къоркъа 
эдим…Шо заман оланы да атасыны йи-
мик, къатынындан айрылагъан кюй, 
яшав къаравуллаймы?! 

Ол – рагьмулу ва чомарт адам. Бизин 
агьлю масъалаларыбызгъа шоссагьат 
сес лене: гелтиреме, алып барма, техни-
каны ярашдырма, ремонт этме…Тюзю, 
бары да зат саялы акъчаны мен тёлей 
эдим.

Гьасиликалам, башгъачалай болма-
дым, шо мердеш агьлюмде тамур яйгъан-
ны сюймедим.

Сонг башланды!!! Анатны тухум-тай-
пасына сёз тапма къыйын эди. Къай-
сын алсанг да, кызыл дипломлар, даим 
билимлерин, касбусун камиллешдире 
къавшалмайгъан, талмайгъан адамлар. 
Балики, ол агьлюсюнде лап гиччиси бо-
луп яшдан берли шо чабыв гьаракатдан 
къавшалгъандыр. Исбайы, яшыл гёзлю, 
бойлу-сойлу, бир затгъа етишме тал-
пынмай!

Къатынны да ол оьзюне эпсиз ошайгъа-
нын тапгъан. Ол ондан 10 йылгъа гиччи, 
исбайы, яшы да бар. Анат йимик яшав де-
ген оьзенини янында –гёнгюлсюз къарав-
чусу, о да шолай «денигиз ягъада чакъны 
къаравуллайгъанлардан». Уьйде этме зат 
бар буса – эте, ёкъ буса, иннемей тура.

Мени алдагъы эрим шо вакътилер-
де уьйсюз-эшиксиз саякъ юрюйген 
адамгъа ошай эди, тек ол бир де гьара-
къы, чагъыр ичмей эди, Олар Пати ва ону 
яшы булан биревлерде бавну ичиндеги 
эсги гаражларда тура эди. Билмеймен, 
гьакъ тёлей эдими яда языгъы чыгъып 
турма къойгъанмы? Машин учун мен 
тёлеймен. Кредит алгъан эдик, айры-
лагъанда магъа яшлар къалды, огъар 
– машин. Ол таксист болуп ищлемеге 
оьзю учун илыкъ  ишге гьисаплай. Къар-
шы болгъан заманлыкъ ишлеге уруна 
эди, шо саялы кредитни магъа тёлемеге 
тюше эди.

Гьасиликалам, мени яшларымны ата-
сына не булан кёмек этейим? Аслусу, би-
зин яшавда баш уьстюбюздеги къалкъы, 
эгер де кёмек этип болсам, юрегим бираз 
сама рагьат болар эди. Олар булан сёйле-
дим, бир уьйню бош этип, оьзюмню яны-
ма алдым ва айтдым:

– Мен сизге аш да бережекмен, сиз буса 
къазангъан акъчагъызны жыйыгъыз ва 
9-10 айдан шагьарны ортасындагъы об-
щежитиеде бир уьйлюк квартирни са-
тып алып болажакъбыз.

Сёйлешдик, бизге гёчдю, яшап тура-
быз. 8 ай оьтдю, дагъы чыдама гьалым 
ёкъ эди. Борчгъа акъча алып къошдум, 
сонг берермен нечик буса да. Айтаман:

– Гьазир, сатывчу къаравуллап тура, 
гёчме ярай, тёлейик акъчаны ва тийиш-

ли документлени онгарайыкъ …Олар гёз-
лерин де аралтып, магъа къарай: не акъ-
чаны айтасан?

– Сиз чи экигиз де ишлей эдигиз, шу 
айларда мен сизин ашата эдим, тарыкъ- 
герекни ала эдим, не этгенсиз акъча-
гъызны?

Олар бек тамаша болуп:
– Бир зат да жыйылмай эди, аз затлар 

эди…Мен ачувумдан экисин де паралама 
гьазир эдим, биринчилей оьзюме ачув-
лана эдим. Шо заман бир мюгьлетге де 
гьёкюнмей, неси-меси булан уьюмден 
къуваладым. Бир нече гюн гелип турду, 
ашама тилей эди …

Анат бир гюн къоюп, бир гюн къул-
лукъ эте эди. Яхшы къуллукъ эте эди, 
гьатта сураты Гьюрметлев такътагъа 
салынгъан эди. Мен де имканлыкъла-
рымдан пайдаланып, ону къуллугъунда 
оьрге чыгъарма кёмек эте эдим. Алапа-
сы да гётериле эди. Квартирге гезикге 
токътамагъа арза язып бер деп тилеген 
эдим. Язарман деп сёз берген эди. Шо-
лай огъар яшавлукъ масъаласын чечмек 
учун сертификат алма заман етише. Ону 
буса бир арзасы да болмагъан экен!

Асилленип зенг этемен:
– Къайда арзанг? –деп сорайман.
– Я мен бугюн- тангала язарман деп 

тура эдим, тек бажарылмай къалды,  
гьали язарман.

– Не балагь башыма тюшген! Этме 
рагьмулукъну – оьчлюкге тарымассан 
деп тюз айтылгъан. Ким кимни гьайын 
этмеге герек, сен шолай элбезгенни 
къайда гёргенсен… Узун сёзню къыс-
гъасы, мен огъар айтмагъан затны 
къоймадым. 

Масъала буса чечилмеген, бугюн де шо 
аранларда тура, иссилик ёкъ, шо къагъы 
тавукъ да яшгъа токътагъан!!!

Гьалекленсем де, тек алданокъ ругь-
дан тюшмеге хыялым ёкъ эди. Улан-
ларым мени гьали уллу болгъан, мен 
олагъа не уьлгю гёрсетемен? Къы-
йынлыкълар тувулунгъанда шоссагь-
ат адамны языкъ гьалында къояман, 
башгъачалай айтмассан. Сонг да, мени  
оьзюмюню яшларымны гьакъында  
ойлашаман, эгер де яшавда мени булан 
бир зат болуп къалса? Ёкъ, мен булай 
къоймасман!

Бары да таныш- билишни къуршап, 
министргъа ёлугъувгъа язылдым. Ёлу-
гъувда муна шулай ишлер деп англата-
ман. Анат учун тилемеге гелгенмен, ол 
мени яшларымны атасы, мени алдагъы 
эрим нече адамны къутгъаргъан, нече 
баракалла кагъызлар алгъан. Ол тизив, 
адилли инсан, тек яшаву тюзелмей тура. 
Министр тамаша болгъан эди десек, бир 
зат да айтмагъандай болар эди. Къатын-
гиши оьзюнден айрылып башгъасы бу-
лан яшайгъан адам учун тилеме гелген, о 
заманда да ону макътай! Ол тамаша бол-
ду, тек яшырып да нетейим, эргишилени 
арасында четим гьалгъа тюшгенде, бир-
бирин якълайгъанлыкъны тозма къы-
йын! Алиметлени гьайын этме гелмеген 
эдим, Анатны уьй-эшиги болсун деп ти-
лемеге гелген эдим. Министр кёмек этме 
рази болду. Анатны арзасы янымда эди.

Документлер булангъы иш нече де 
инживлю экен! Нече адам бар агьлюде? 
ЗАГС этген кагъызыгъыз къайда? Ёкъ 
буса, бир уьйлюкню бережеклер. Мен бу-
ланы уьйлендирме чапдым, тёбе аракъ 

кагъызланы жыйма тюшдю. Шо хораз 
буса, шо тавугъу булан бирче бармакъ 
бармагъына урма сюймей эди, бары да 
гьазир ашгъа бисмиллагь деп тура эди. 
Мен оьзюмню бир тамаша адашгъан, 
тайышгъан адамдай гьис эте эдим. Ба-
рысы да сен олагъа кими боласан деп 
сорай? Англатаман – биринчи айрыл-
гъан къатыны боламан, кёмек этемен! 
Адамлар инанып да битмей буса да, мени 
тилевлеримни яшавгъа чыгъарма къа-
рай эди. Бир кагъыздан къайрысы къал-
гъанлары жыйылды бугъай. Турагъан 
еринден справка етишмей. Паспортунда 
Патини пропискасы тав районда, огъар 
барып тийишли справканы алып гел 
деймен. Анат булан бирче бардылар, дос 
-къардаш булан таныш болдулар, тарыкъ 
справканы да алып гелдидер. Барып ти-
йишли ерине беригиз дедим.

Неге мени гьали болгъанча бир затны 
да башына чыгъып болмайгъанлар гьали 
болажакъ деп эсиме гелген эди?! Нечик 
мен хантав болгъанман?! Кабинетлени 
есилери ачувундан яда авлиялыгъындан 

шо справканы оьзге документлери булан 
бирче федерал къурумгъа бакъдыргъан. 
Эки айдан жавап гелди. Анатгъа квартир 
тийишли тюгюл, сайки, пропискасына 
гёре, къатыны турагъан уьйлени умуми 
майданы 150 квадрат метрдан да артыкъ. 
Ондан къайры, олар уьйленгенли беш 
йыл да болмай. Тийишли тюгюл…

Ким булан эришерсен, кимге англатар-
сан –закон шолай. Тек Патиге 150 метры 
булангъы эркинликлер къайдан гелген? 
Болмагъа кюй ёкъ!

Документлени бирдагъы керен тер-
гевлю кюйде гёзден гечиргенде, гьайран 
болдум. Гертиден де, тап шолай языл-
гъан. Къарагъанда, дос-къардашы сююн-
мекликден Патиге шайлы артыкъ метр-
лар яздырып къойгъан. Гёнгюм бузулду, 
шоланы гьайын этип айланма сагъа та-
рыкъмы деген ойлар да тувулунду!!!

Тек эки жума ачувланып юрюдюм, 
сонг янгыдан башладым. Районну баш-
чысына чыкъдым, зенг этип англатаман, 
мен паланчаман, тюлен къатынгъа сизин 
райондан муна шулай справканы берген, 
огъар башгъасы, гертиси тарыкъ дедим. 
Гьакъ юрекден кюлеп завх этдик. Район-
ну башчысы янгы справканы онгарды, 
гьатта, оьзю гелтирип берди, шондан 
берли биз къурдашларбыз.

Янгыдан айланма тюшдю… Пати 
Анатны герти къатыны деп арза язып 
судгъа бардым, гиччи яшы да бар деп 
эсгермеге унутмадым, балики, языгъы 
чыгъар, тёре гесме алгъасар. Судгъа къа-
рарны алма барабыз ва бирден Анатны ва 
Патини не буса да башмайлары ишлеме 
башлады. Олар квадрат метрлар агьлюде 
турагъан гьар адамгъа гёре бирилегенин 
ва шо сиягьгъа Патини башгъа эринден 
тувгъан биринчи яшын къошмагъанын 
англады. Анат гьатта ону оьзюню къызы 
этип алмагъа рази эди! Мен ахтарывлар 
юрютюп къарадым: бола, тек къайтып 
судну къарары ва ону герти атасыны 
рази лиги герек. Олар магъа умут булан 
тикленди.

Суд бизин яныбызны якълады. О за-
мангъа олагъа улан тувду. Языкъ Анат, ол 
къызы болар деп бек умут эте эди, къыс-
мат буса огъар гезикли керен уланны 
сав гъат этген! Оланы заманлыкъгъа бир 

идараны общежитиесинде ерлешдирдик. 
Мен олар саялы чабып айланагъа-

ным арадан беш йыл оьтдю. Пати магъа  
оьзюню анасына йимик къарайгъан бол-
ду. Яшларым: «Не къалгъансан шолар бу-
лан талаша туруп?» –деп хонтурлана эди.

Тезден берли сабурсуз кюйде къара-
вулланагъан сертификат нечик де къо-
лубузгъа тюшдю. Шогъар гёре, Анатны 
уьч уьюйлюк квартирни сатып алмагъа 
ихтияры бар эди. Шо заманда да: «Гьали 
бизге не этмеге герекбиз?» – деп сорай-
лар. «Не не этмеге? Излегиз квартир-
ни. Онгарыгъыз кагъызланы ва узакъ, 
насип ли кюйде яшагъыз», – дедим. Гьар 
тюрлю сайтларда ерлешдирилген билди-
ривлени гёрсетемен. Бир ай оьтюп, чыдап 
болмай: «Тапдыгъызмы? Алдыгъызмы?» 
–деп сорайман. «Тапмадыкъ», – дейлер. 
«Уьюгюз йыгъылмагъырлар. Не бузукъ 
затларсыз. Къайдан да башыма гелип 
тюшдюгюз, сертификатны болжалы 
бар», – деп кантыллайман. 

Мекенли къавгъа гётердим, олагъа 
уьй тапмакъ учун оьзгелени де къурша-
дым. Оланы буса бир затда да гьайы ёкъ 
эди. Тизив квартир тапдыкъ, гьатта гюн-
чюлюгюм чыкъды. Ондагъы ремонтлар 
мени уьюмде болгъай эди.

Пати жанланды. Огъар уьюне кёп зат 
тарыкъ болгъан экен. Англавлары да бар 
– онгарма, тизме урунду… 

Яшав тюзелди. Анат оьзюне къыз этип 
алгъан Аминка эрге барды. Ону уланы бу-
лан буса биз ювукъ къурдашларбыз. Мен 
ону адвокатыман, ону дюнья къаравла-
рын мени йимик англайгъан бирев де 
ёкъ экен. Бираз алда асгерде къуллугъун 
кютюп, мени уьстюме гюл байламлар да 
алып гелди. Адамгъа насипли болмакъ 
учун, дагъы да не тарыкъ?! Бир- бирде 
мен огъар : « Мен атангны бир замангъы 
къатыны экенни англайсан чы?» – деп 
сорайман. Ол гьазиринде : «Тек сен мени 
учун лап аявлусан», – деп жавап бере. Шо 
мени учун – лап уллу савгъатым!

Анат бизин той гюнюбюз булан къут-
лама бир де унутмай: «Кёп савбол, сен бар 
саялы», – дей ол.

Мен де ону булан разимен!

Райисат Гьайбулаева

Алим къатынлар
Озокъда, биз шолай агьамиятлы тарх-

гъа тергев бермейли болмай эдик ва 
бугюн Академияны Дагъыстан федерал 
илму центрыны директору Акъай Мур-
тазаев булан ёлугъуп лакъыр этебиз ва 
илмугъа дагъыстанлы къатынлар этген 
къошумну гьакъында хабарламакъны 
тилейбиз.

Дагъыстан федерал илму центр– Рос-
сияны къыбла бойларындагъы лап уллу 
илму къурум. Центрны сегиз институ-
тунда оьзюне аслу илму тармакъланы 
къуршайгъан, уьлкеде яшавгъа чыгъа-
рылагъан ва бизин регионну оьсювю бу-
лан байлавлу ахтарывлар оьтгериле. 

Дагъыстан центр оьзюню илмуда 
етишген уьстюнлюклери булан оьктем 
бола, бизин алимлерибизни бютюн дю-
ньяда таный десем, бир де къопдурув 
болмас. Озокъда, илмуну оьсювюнде къа-
тынгиши алимлени де уллу къошуму бар. 

Россия Академияны Дагъыстан феде-
рал ахтарывчу центрында пагьмулу алим 
къатынлар чалыша, олар оьзлерден ал-
дагъы аты айтылгъан алимлени варис-
лигин байындырып, терен илму ахта-
рывлар оьтгере. 

Дагъыстан центрда, тамаша болсагъыз 
да, оьзге регионланы илму центрлары бу-
лан тенглешдиргенде, ахтарывлар юрю-
теген къатынланы санаву артыкъ. Ола-

ны кёбюсю Тил, адабият ва инчесаният 
институтда, Тарих, археология ва этног-
рафия институтда, Тав ботаника бавда 
ва биология ресурсланы институтунда 
чалышалар. Бугюнге бизин арабызда 166 
алим къатынгиши бар, 13-сю илмула-
ны докторлары ва 87-си кандидатлыкъ 
ишлерин якълагъан. 

Оланы арасында янгы 25 йыл чагъына 
етишген терен билимлери ва англавлары 
булангъы алимлер де бар экенин айрыча 
эсгермеге сюемен. 

Озокъда, инг алдын дагъыстанлы 
къатынланы арасында биринчилерден 
болуп уьстюнлю кюйде кандидатлыкъ 
ишин якълагъан, аты данггъа айтыл-
гъан алим-этнограф, дагъыстан этног-
рафияны кюрчюсюн салгъан, тарихи 
илмуланы доктору, Россияны ва Дагъыс-
танны ат къазангъан илму чалышывчу-
су, гёрмекли ярыкъландырывчу Сакинат 
Шигьагьматовна Гьажиеваны эсгерме 
тюшедир. Бу йыл ону 110 йыллыкъ юби-
лейи болду. Ону сиптечилиги булан 
Тил, адабият ва инчесаният институт-
ну кюрчюсюнде археология ва этног-
рафия бёлюк къурулгъан эди. 30 йыл 
шо бёлюкню башчысы болуп турду. Ону 
гьаракаты булан бёлюк дагъыстан ва 
кавказ халкъ ланы этнографиясы булан 
байлавлу масъалаланы ахтарагъан уллу 

илму къурумгъа айлангъан. Бугюн де шо 
тармакъда айтылгъан алимлер: Элмира 
Муртузалиевна Далгьат, Людмила Бори-
совна Гмыря, Зоя Буттаевна Рамазанова, 
Мадина Багьавутдиновна Гьимбатова, 
Мадина Магьамматкамиловна Шагьба-
нова ва баш гъалары иш гёре.

Ондан къайры, филология илмуланы 
доктору, Дагъыстанны ва Россияны ат 
къазангъан илму чалышывчусу Унейзат 
Алимовна Мейланованы да эсге алмай 
къойма бажарылмайдыр. Гелеген йыл 
Унейзат Алимовнаны 100 йыллыгъын 
белгилежекбиз. Ол яшавун толу кюйде 
илмугъа багъышлагъан ва ахырынчы 
гюнлерине ерли Гь. Цадасаны атындагъы 
тил, адабият ва инчесаният институтда 
ишлеген. Ол 4 монография ахтарывланы 
ва 200 илму макъалаланы язгъан, шо-
ланы кёбюсю федерал ва тыш уьлкели 
журналларда чыкъгъан. Ол – лезги тил-
ни грамматикасын ахтаргъан биринчи 
алим, толу лезги орфография сёзлюкню 
ва уллу орус-лезги сёзлюкню автору. 

Илму жамиятны арасында тилни ва 
адабиятны ахтарагъан, бугюн де ча-
лышагъан Фарида Абубакаровна Га-
ниеваны, Сапияханум Муртузалиевна 
Темирбулатованы, Зулайгьат Магьамма-
товна Маллаеваны, Зулейха Къадиевна 
Магьамматованы, Фатима Гьамзаевна 
Мугьамматованы, Мариза Огълановна 
Ибрагьимованы ва олай башгъаларыны 
атлары яхшы танывлу.

Тарих, археология ва этнография ин-
ститутда да кёп къатынлар ишлей.

Дагъыстан федерал ахтарыв центрны 
алим къатынлары Алимлени бирлешген 
советине, диссертацияланы советине 
гире, олар гьар тюрлю конкурсланы ла-
уреатлары, Дагъыстанны Башчысыны ва 
Россияны Президентини грантларына да 
ес болгъан, хыйлы монографияланы ва 
патентлени авторлары. 

Дагъыстан федерал ахтарыв центр-
ны коллективини гёзел яныны илму-
гъа этеген къошумун къыйматламагъа 
къыйын. Олар эргишилер булан янаша 
Дагъыстанны социал- экономика оьсю-
вюню масъалаларыны уьстюнде ишлей. 
Шону булан бирге гетген асруну 30- 40-
нчы йылларында законсуз кюйде сюргюн 
этилген халкъланы тарихин ахтара.

Алимни иши –шо оьзюне толу кюй-
де берилмекни талап этеген къыйын 
касбу. Олагъа материал жыймакъ учун, 
илму сапарлары булан тавлагъа, чёллеге,  
оьзенлеге ва денгизге барма тюше, не-
чакъы эсги кёп томлукъ китапланы, 
язывланы, сёзлюклени охуп чыкъма-
гъа тарыкъ бола. Шо ондан айрыча 
жыйнакъ лыкъны, жаваплылыкъны, 
гьар гюнлюк гьаракатны ва къастны та-
лап эте. Шо якъдан бизин къатынлары-
бызгъа бир танкъытлы калима айтма 
чакъы да себеп ёкъ. Илмуда уьстюнлю-
клеге етише туруп, агьлюсюню гьайын 
этме унутмайлар, ожагъын сакълайлар, 
яшларын оьсдюрелер, бизин милли мер-
дешлени дёнме, сёнме къоймай юрюте-
лер.

Дюньядагъы лап уллу ахтарывланы 
оьтгереген центрланы бириси гьисапла-
нагъан Россияны Илмулар Академиясы 
бу йыл оьзюню 300 йыллыкъ юбилейин 
белгилей, академияны Дагъыстан бёлюгю 
ачылгъанлы 100 йыл бите.

Илму идара Пётр Пачаны ва Сенатны 
къарары булан 1724-нчю йылны январ 
айыны 28-нде къурулгъан. Шо замандан 
тутуп пачалыкъны политика ва эконо-
мика якъдан оьсювюне зор къошум этген,  
уьлкени адамлыкъ ва табиат байлыкъла-
рын ахтарыв башлана.



34

Дагъыстанлы къатын

Арив ишге саналмагъан буса да

Гертисин айтгъанда, бу масъала тюне-
гюн яда бугюн тувмагъан. Алдынгъы за-
манларда шавхаллар, бийлер миллетине 
къарамайлы, оьзлер булан тенг гелеген 
даражасындагъы акъсюеклилеге къошу-
луп, тайпа-тухумун байындырып тур-
гъан. Мисал учун, Абумуслим шавхалны 
атасы Мехти-хан азербайжанлы Фатали-
ханны къызы Пери-Жахан-ханумну ал-
гъан болгъан. Айтылгъан Хасай Уцмиев 
бийни агьлюсю Натаван-бийке Шуша-
дагъы Ибрагьим ханны къызы эди. Ол да 
Азербайжанны белгили, пагьмулу шаири 
эди. Хасайны къызардашы Гигьили буса 
авар Умма-хан булан ожакъ къургъан. 
Олай да, къумукъ бийлени кёп арекдеги 

иранлы, гюржюлю, тюркиялы пачалары 
булан къыз алып- берип дегенлей, ара-
лыкълары болгъан. 

О девюрлерде бий бийге къошулуп, 
къанкъардашлар болагъандан къай-
ры, оьзлени уьлкелерини арасындагъы 
дослукъну да артдырма къарагъанлар. 
Шолай къошулуп, янгы агьлюлер амал-
гъа гелген тухумлардан чыкъгъанланы 
арасында бютюн дюньяны тарихини ба-
рышына таъсир этгенлери де аз тюгюл.

Тек, шо янгыз бай-бий тайпагъа хас 
мердеш болуп гелген. Ярлы яда бийлеге 
тенг болмайгъан оьзге жамият къат-
лавланы арасында, мисал учун, оьзден-
лер амалдан геле туруп башгъа миллет-
леге къошулмай болгъан. Айтагъаныкъ, 
шо девюрлерден берли дагъыстан жа-

языв ярдан 
къаратар….

Бираз алда, бир къатын мажлисде, хоншуланы арасындагъы бош хабар йимик, 
гьар тюрлю миллетлени жагьиллери нечик ожакъ къурагъанны гьакъында 
лакъыр башлагъан эди. Шо вакъти жыйынны менмен деп турагъан, заманлар 
гетип шайлы «тюсюн» тас этсе де, тек гьали де гьонкъа хасиятларын къой-
магъан бийкеси:«Гьалигилер кимге эрге барса да къайырмай»,– деп теренден 
кюстюндю. «Пеленчени къызы, бир уллу гишиге, оьзю де башгъа миллетли-
ге, экинчи къатыны болуп баргъан»,–деп оьзюне къатынгишилени арасында 
якълавчулар тапма къарады. 
Ону тенглиси йимик гёрюнеген къатын: «Нете, етген биревлеге экинчи къа-
тын болуп барардай бизин уланларыбыз къуруп къалдымы?»– деп ачувлу сес-
ленди. Лакъыр къызыша турагъанын англап, арагъа маслагьат сёз къошма къа-
рап: «Языв ярдан къаратар, юхлагъан еринден уятар деп, не саялы айтыла? 
Язывдан къачып къутулма боламы дагъы?»– дедим. Ол къатын буса: « Языв деп 
огъар айып салып, енгил кюйде арчылмагъа тынч бола. Сиз ону ахырын-алдын 
ахтармайсыз. Шо гьакъда ойлашма да сюймейсиз»– деди. Сонг буса: «Тирсекле-
рин хабагъанлар да кёп бола»,– деп ичкъынып гетди. 

миятда оьзге миллетни къызын алмакъ 
арив ишге саналмагъан.

Шолай мердеш асрулар булан къу-
мукъланы арасында юрюлюп тургъан. 
Гьатта, пача тахындан тюшюп, къыр-
гъын инкъылапны къагьрулу заманлары 
тувгъанда да, къумукълар башгъа мил-
летлер булан къошулмай болгъан. Ай-
рокъда, янгы болажакъ къардашлар бу-
сурман динни юрютмейгенлерден болуп 
чыкъса.

Амма, инкъылапдан сонг, бизин та-
рапларда мекенли тамур яйгъан совет  
гьакимлик жамиятыбызны яшавуна 
таъсир этмей къоймады. Янгы гьаким-
лик булан яшавубувузда алда бир де бол-

магъан, гьатта, эсибизге де гелмес йимик 
алышынывлар болду. Россия тав уьлке-
сине кёмек гьисапда билимли, хас охув 
ожакъланы битдирген къызъяшланы 
бакъдырма башлай. Оланы гьюрметине 
Дагъыстанны тахшагьры Магьачкъала-
да уллу эсделик салынгъан. Бирлери ата 
юртларына къайтды. Амма, бизин улан-
ланы сююп, ожакълар къуруп яшагъан-
лар да кёп бар.

Бу ерде мисал гелтирмеге де боламан. 
Кёп арекге чыкъмайлы, мени ата юртум 
Ишартыда да Россия якъдан орус къыз-
лар гелип, юртлуларым булан уьйленип, 
бизин къумукълардан да къалышмай, 
адам сукъланагъан кюйде ожакъларын 

юрютдюлер, яшларын тарбияладылар. 
Юрт ерде болагъан бары къыйынлы 
ишлени де кютдюлер. Гьайван-малгъа 
да къарадылар, сыйырлар да савдулар. 
Адатларыбызны да юрютюп, ят эллерде 
сюювюн де сёнме къоймай, не къыйын-
лыкъ болса да, агьлю ёлдашларына амин 
кюйде яшадылар. Оланы гюнагьларын-
дан Аллагь гечсин. 

Бир дагъы да айтсам, мен таныйгъан 
Марина Фёдоровна деп кёп йыллар тав 
юртларда муаллим болуп ишлеген орус 
къатын бар. Ол оьзюню къысматыны 
гьакъында хабарлайгъанда, бек тамаша 
болуп тынглай эдим. Шончакъы къы-
йынлыкълардан, оьпкелевлерден, нече 
толкъунлардан оьтсе де, амма ругь-
дан тюшмеген. Ол магъа: «Баягъы, мен 
Россияда башыма явлукъ да байламай, 
къысгъа, енгсиз капотлар гийип уьйрен-
ген къызъяш эдим. Мунда гелгенде, мени 
тав райондагъы юртгъа йибердилер. Ят 
ер, тилин билмейсен, адат-къылыгъын 
чы дагъокъда. Баргъанман, ондагъы-
лар магъа эки гёзюн дёрт этип къарай 
эдилер. Артымдан неде айтып къычыра 
эдилер. Къыргъа янгыз чыкъма къоркъа 
эдим. Бир гезик чи ташлар булан атыш-
гъанлар да болду. 

Ойлашып къарагъыз, ичинде бары 
онгайлыкълары булангъы къатлы уьй-
лерде яшагъан магъа агъач да гесип, печ 
якъмагъа, акъыргъан къышда ярлардан 
сув ташымагъа нечик къыйынлы болма 
герек? Айтагъаным, дюньядан баз ге-
чип, тез-тез къачайым деп турагъанда, 
бир жагьил улан ушатып, ону сюювюню 
гючю токътатып къойду. О заман мени 
гьакъымдан бир хабарлар, ялаябывлар 
чыгъып гетди. Сайки, мен сигьручу къа-
тын йимик, ону гёзюн-башын чырма-
гъанман. 

Биз, Магьамматрасул булан уьйленме 
сюйгенде, магъа къоркъувлар береген-
лер де болду. Амма, ол бек къатты хаси-
ятлы, билимли улан эди, бары да адат-
ларына къаршы чыгъып, мени булан 
уьйленди. Огъар къошулгъанда, дос-
къардашы къабул этмей, нечакъы мен-
лигиме тиеген сёзлени эшитме тюшдю. 
Орусча билмейгенлери мени гёрсетип, 
бир-бирине шыбышлап, кюлей эдилер. 

Гечелер агьлюм гёрмейген кюйде неча-
къы гёзьяш тёкгенмен. Ону къардашла-
рына ярамакъ учун, эшек йимик ишле-
дим, къыйынлыкълагъа чул бермедим. 

Эгер де, мени сюеген ва англайгъан 
уьягьлюм болмагъан буса, балики, биз 
бирче де яшамажакъ эдик. Мукъуятлы 
кюйде ишленген «сюювню барулары» 
бары да къыйынлыкъланы оьзюнден  
оьтме къоймай токътатды. Нечакъы 
юрегиме биз йимик чанчылагъан сёзле-
ни де ювукъ этмеге къоймады. Аллагьны 
яхшылыгъындан бизге беш авлет де тув-
ду, оланы да аякъ уьстге салдыкъ. Бугюн-
лерде де арив къуллукъларда да ишлеп 
туралар. Дериядай уллу сюювюбюз бизин 
кёп къайгъы, дертни алдын алды. Гьали-
ги къызъяшлар олай чыдамас эди»,–деп 
соравлу кюйде мени бетиме багъып тел-
мирди. 

Заралындан эсе, пайдасы кёпмю?

Гьалиги яшавубузгъа къарасакъ, 
сююв, герти гьислер артгъа салынгъан-
лыкъ йимик гёрюне. Кёбюсю къызлар-
уланлар гьакъылындан, билиминден 
эсе байлыкъны алгъа сала. Айтагъа-
ным, бармагъы сувукъ сувгъа тиймейген 
кюйде енгил яшавну ахтарагъанлар кёп 
бола бара. Миллетинде де, тухум-тайпа-
сындан да бир аварасы да ёкъ. Бокъчасы-
на къарайлар. Къызланы бир тайпалары, 
бизге миллети не башгъадыр кисесинде 
акъчасы толуп бар буса деп чыгъалар. 
Сайки, къумукъланы арасында акъчасы, 
бокъчасы барлар аз деме сюелер. Олар 
оьзлеге сюйген кюйде яшамагъа имкан-
лыкълар бермежеклер деп айтагъанлар 
да бар. Гертиден де, мадарлылар хал-
къыбызны арасында къыт йимик гёрю-
не. Шону лап аслу себеп этмеге тюшеми 
дагъы? Озокъда, акъчасыз, бокъчасыз бу 
яшавда бир абат да алмагъа бажарылмай. 
Тек байлыкъ да бугюн бар буса, тангала-
сына жувгъанда къолну кири йимик ге-
тип къалмагъа бола. Нечакъы тюелери 
минге чыкъгъан бай десе де, ону адам 
къылыгъы ёкъ буса, олай инсан булан 
яшав къурмагъа боламы?

Марина Фёдоровнаны, гьалигилер 
къайгъылагъа чыдамажакъ эди деген 

сёзлери эсиме тюшюп гетди. Ону булан 
разилешмей болмайман. Сёзлеримни 
гертилемек муратда бир мисал гелтирме 
сюемен. 

Мен яхшы таныйгъан бир къумукъ 
къыз аты Малика деп къояйым. Кёп сююп, 
адамларына да къаршы чыгъып, башгъа 
миллетли улангъа къошулгъан эди. Ара-
дан бираз заман гетип, уланны адамлары 
бизин къырыйыбызда къумукъча сёйле-
ме, хасиятынгны, къылыгъынгны унут. 
Гьали сен бизин ёл булан юрюжексен деп 
буварма башлайлар. Анасына къумукъча 
телефон сёйлейгенде, къайынкъызы су-
вуруп алып, бир янгъа пырхыллатгъан 
болгъан. Ондан къайры, тойлагъа, он-
да-мунда баргъанда, сен булай этмединг, 
олай этмединг деп илине болгъанлар. 
Ахырыда, чыдап болмай, эрине де айт-
май уьюне къайтып гелди. Шо улан къо-
шулайыкъ деп, тилеп артындан нечакъы 
юрюдю. Агьлюсюн сюйсе де, мени юре-
гимни, ягьымны сындыргъан дос-къар-
дашынгны гёрме болмайман деп къо-
шулмады. Уьюне къайтгъанда, ол улан да 
тапды. Гьали ону да сакълап, тарбиялап 
тура. Эргишини атын эшитмеге де сюй-
мей. 

Гьар яхшы хыяллары булангъы ишни 
де кемчилеклери де болмай къалмай. 
Баш гъа миллетни вакиллерине къо-
шулуп ожакъ къурагъанны не заралы 
бар деген сорав тувулуна. Биринчи-
лей, озокъ да, адат-къылыгъы, яшланы 
тарбиялайгъан къайдалары гелишмей 
къалмакъ бар. Агьлю яшавну шо янлары 
саялы разисизликлер тувулунуп, уллу 
къаллмагъаллар этегенлер де бола. Агь-
лю яшавунгда гьар гюн къылыкъ, уьй 
-эшик булан байлавлу адатларынга, эте-
ген ашынга-сувунга ерли аслу агьамият 
бериле. Гьар миллет бусурман байрамла-
рын, тойларын, яшлар тувгъанын, оланы 
тарбиялавун оьзлеге хас кюйде кютме, 
белгилеме сюелер. 

Экинчилей, айлана ягъындагъылар 
да оланы англамай къалмагъа бола. Хон-
шуларынг, иш ёлдашларынг, къурдашла-
рынг, гьатта, арек къардашларынг да  
оьпкелемеге, башын сёйлемеге башлай-
лар. Мадарлыгъына къарап къошулгъан-
дыр деп айтды-къуйтду юрютелер. Чакъ-

чакъда сен оьзюнг якълав гёзлейген лап 
ювукъ адамларынг да, дос- къардышынг 
да башгъа миллет булан уьй къургъа-
нынга къаршылыкъ билдирежек. 

Уьчюнчюлей, бир-бир адамлар хал-
къы булан бек оьктем бола. Олар оьзге-
леге къошулуп, культурасын, адат-къы-
лыгъын, тилин тас этерден, миллетин 
кемитерден къоркъа. Болгъан чакъы  
оьзлеге агьлю черни халкъны ичинден 
тапмагъа къарай. 

Дёртюнчюлей, эгер де, эр-къатынны 
бириси тыш пачалыкъны вакили буса, 
оланы яшавуна, халкъыны талапларына 
къыйышма къыйын бола. Бир-биревню 
англамай къоймакълыкъ бар. Бир-би-
ревню ана тилин къабул этмей, гери урма 
бола. Сонг дагъы да, ят эллерде яшай 
буса, оьзюню ватанын, топурагъын, дос-
къардашын сагъынагъанлыкъдан пара-
хат турма болмай. 

Дагъы да айтсакъ, тыш пачалыкъ-
ны адамы булан уью бузулма турагъан-
да, яшланы масъаласы да арагъа чыгъа. 
Айтагъаныкъ, олар ата-ананы къайсы 
булан яшажакъ деген ой тувулуна. Ата-
ана яшавун узатар, тек балаларына нечик 
яман таъсир болажагъын ойлашмайлар.

Амма, бир тайпа алимлеге тынглап 
къарасакъ, башгъа-башгъа миллетлер 
къошулуп, ожакъ къурмакъны пайдалы 
янлары да бар. Айтагъаныкъ, адамланы 
бир-бирине чыдамагъа, оьзге миллет-
леге гьюрмет этмеге, оланы англамагъа 
уьйрете. Ондан къайры да, олар халкъ-
ланы бир- бири булан дос болмагъа, ара-
лыкъларын беклешдирмеге, культура ва 
тирихине тергев берме кёмек эте. 

Сонг да, ким булан къошулса да, уягь-
люню аманчлыгъы, беклиги, татывлугъу 
ожакъны къургъанлардан гьасил бола. 
Бир-биревге чыдап, гечип, хатиржан-
лыгъын унутуп, бир-биревню сююп, гьюр-
мет этип, инанып, яшаса, къалгъан яны 
ёрукъгъа гележек эди деп эсиме геле. Ба-
лики, мени ойларымны дурус гёрмей буса-
гъыз языгъыз. Бир ойгъа, бир муратгъа ге-
лейик. Бу масъалагъа байлавлу лакъырны 
узатмагъа герекдир деп ойлашаман. 

Паху Гьайбуллаева

Элин гёрме 

Гьали бираз сама тарихге бакъмасакъ  
амал ёкъ. 1877-нчи йыл. Бютюн Дагъыс-
танда баш гётеривлер башлана. Хын-
жал-тюбекге хармангъан халкъны аслу 
мурады–Ватанын пача асгерлерден азат 
этмек. Хыйлы къыргъынлы давлар 
юрюле. Тек дагъыстанлылар нечакъы 
къоччакълыкъ лар гёрсетсе де, ахырда 
давгъа-явгъа уьйренген, яхшы савутлан-
гъан орус асгерлер уьст бола. Кёп юртлар 
дагъытыла, янгыз Оьтемишни эки керен 
яллатгъанлар. Минглер булангъы адам-
лар Сибир якълагъа сюргюн этилген. 
Къалгъанларына буса, айрокъда янгы 
низамлагъа рази тюгюллер, ондан алда 
Кавказ давдан сонг Тюркиягъа гетген-
леге барып къошулма ихтияр берилген. 
Муна шолай оьрде эсгерилген юртлар-
дан чыкъгъанлар (нече агьлю болгъанны 
бирев де мекенли билмей) минг чакъы-
рымлар юрюп, ёлда кёп къыйынлыкълар 
гёрюп, Осман пачалыгъыны Шам (гьали-
ги Сирия) вилаятында ерлешген.

Озокъда, оланы бирев де къулач яйып 
къаршыламагъан, ерли гёчювчю бедуин 
тухумлар булан хыйлы къанлы къаршы 
турувлары болгъан. Тек къумукълар да 
аналардан осал тувгъан уланлар тюгюл 
экенни гёрсетген. Сонг оланы тавакал-
лыгъын, загьматгъа берилгенлигин, 
усталыгъын гёрюп, янашывун алыш-
дыргъан. Дерфулда этилген хынжаллар 
ва тюбеклер гьали де Францияны музей-
леринде сакълана. Бугюнге ерли араплар 
гючюкдагъыстанлылагъа уллу гьюрмет 
эте. Олар булан къардаш болмакъ ны уллу 
насипге гьисаплай. 150 йылны ичинде бу 
юртдан жинаятчылыкъ этген деп бир 
адам да судгъа берилип жавапгъа тар-
тылмагъан. Дерфулдан белгили алим-
лер, язывчулар, маданият ва жамият 
чалышывчулар, асгерчилер чыкъгъан. 
Оланы экевюне Сирияны Игити деген оьр 
ат берилген. Балики, яшав шолай узаты-
лып да туражакъ эди.

Тек 2011-нчи йылны гюз айларында 
террорчу Ислам Пачалыгъы башлагъан 
Ватандаш дав Сирияны хыйлы йыллагъа 
къара къайгъыгъа дёндюрген. Дагъыс-
танлылар биринчи гюнлеринден тутуп, 
Республиканы Президенти Асадны янын 
тутгъан. Гьали юртда сав, бузулмагъан 
уьй къалма да къалмагъан. Жагьиллер 
республиканы байракъларыны тюбюнде 
асгер борчун кюте, уллулары, къатынла-
ры, яшы-юшю буса, бирлери Иордани-
ягъа, бирдагъылары Тюркиягъа, баш-
гъалары Европагъа чыгъып яшайлар. 
Оланы арасында ата-бабаларыны элине 
гелип турма сюегенлер сама ёкъму экен 
деген сорав тувулуна.

Шо соравгъа Дерфулда тувгъан, СССР-
ни заманларында ДГУ-да охугъан ва Да-
гъыстанда яшама къалгъан далапчы ва 
жамият чалышывчу Шафи Акъушалыны 
(анасы къумукъ) сёзлеринден ачыкъ жа-
вап табабыз. Ол айтагъан кюйде, юрт-
лулары къайсы миллетден экенин бир 
заманда да унутмай. Гьариси бир сама 
етти аталарыны юртун гёрме гьасирет, 
айрокъда гьали оьзлени Гючюк Дагъыс-
танындан бир зат да къалмагъанда. Нече 
керенлер Россияны Сириядагъы элчи-
ханасына тилев кагъызлар язгъан. Тек 
бизин уьлкени федерал къурумлары юз 
тюрлю багьаналар булан олагъа ихтияр 
бермей. Оьзю Шафи Акъушалы да Иорда-
ниягъа гёчген ата-анасын Дагъыстангъа 
турма гелтирип болмайгъаны арадан 10 
йыл гетди.

Балики, бизин юрт жамаатлар, жа-
мият къурумлар оьз янындан сиптечилик 
гёрсетип, тийишли къурумлар булан бай-
лавлукъ тутуп гьаракат этип айланса, 
гьал алышынар эди. Нете Къарабудагъ-
гент, Оьтемиш, Башлыгент бир-эки 
агьлюню къабул этип болмажакъ  эдими? 
Яда шо бош инанывлармы? 

Алав Алиев

Сирияны уллу Хомс шагьарындан 25 чакъырым ариде Дерфул деген юрт 
ерлешген. Ону башгъа аты да бар – Гючюк Дагъыстан. Юртну XIX асру-
да Оьтемиш, Башлыгент, Къарабудагъгент юртлардан чыкъгъанлар 
къургъан. Гечге таба олагъа кёстеклилер де къошулгъан. Заманлар ге-
тип, арап пачылыгъыны оьзге ерлеринде турагъан бир нече авар, дарги, 
лак агьлюлер де Дерфулгъа гелип къонушгъан. 

Мисал учун, мен оьзюню гьакъында 
язма сюеген Къарабудагъгентде гимнази-
яда 40 йылдан да артыкъ къаны-жаны бу-
лан чалышып турагъан Гюлжагьан Има-
мутдиновна Рабаданованы уллатасы да, 
улланасы да тарихни акъубаларыны къар-
магъына тюшсе де, амма гёнгюлсюзлюкге 
дёнмегенлерден. 

Айтагъаным, ону уллатасын Татар-
станда 1921-нчи йыл кулак деп айыплап, 
Сибирге чыгъарып бакъдырагъанда ол-
жасына ол: «Сен яшланы да жыйып, къай-
да буса да бир ерге алып бар», –деп азиз 
авлетлерин аманат эте. Фаттахны (улла-
тасыны аты) тутуп гетгенде, улланасы 14 
яшны да артына салып, гемеге де минип, 
ёлгъа чыгъа. 

Шо къагьрулу йылларда яшавундан 
адамшавлу къуванып битмеген жап-жа-
гьил агьлюге къара гюнлер къоба. Ол ана 
авлетлерин къоралап, айланч ёллар булан 
Дагъыстангъа, Къарабудагъгентге етише. 
Ёлда нечакъы къыйынлыкълагъа тарый. 
Айтагъаным, ол къантамурлары булан 
байлангъан, олар учун жанын къурбан 
этмеге гьазир, оьлчевсюз сюювю булан-
гъы ана авлетлерини эсенлигин-аман-
лыгъын сакълап, оланы ашатмакъ учун 
ёлну узагъына алтынларын, бриллиант-

ларын къоллай. Бир алтын юзюкге бир 
буханка чёрек ала болгъан. Нетсин дагъы, 
къумукъларда ана юрек–балада… деп не-
гьакъ айтылгъан сёзлер тюгюл чю. Ёлну 
узагъында, ону назик инбашларына не-
чесе къайгъы-дертни гётермеге тюшген. 
Не этсе де, эки къанаты йимик болгъан 
балаларын кертленмеген кюйде, бавру-
на басмагъа буюрмагъан. Оланы бирлери 
ёлда гечингенлер. Агьлюсюню къайгъы-
сы юрегин яллатгъан буса, авлетлерини 
къыйыны оьте кюйде бавур этин гюйдюр-
ген. 

Нечесе эллерден айлана туруп, таза де-
генче къавшалгъан, бек инжинген ана-
ны юрегин биргине-бир парахат этген,  
оьмюрлюкге къонушгъан маканы, топура-
гъы, аявлу Къарабудагъгенти бола. Наси-
пге, адат-къылыгъы, яшав-турушу, гьат-
та тили де къыйышагъан халкъны янына 
гелелер. Оланы Къарабудагъгентде къулач 
яйып, исси кюйде къаршылайлар. Марь-
ямны кёп яшлары баргъа къарабудагъ-
гентлилер юртну ортасында гиччирек уьй 
де, ашын да, къашын да берип, олагъа бо-
лагъан кёмегин де этелер. Олар ят ерлеге 
гелгенбиз деп, мунгайып, талчыкъмасын 
деп гьар-бир якъдан гёнгюн алма къаст 
этелер. Ондан къайры, бу юртну жамияты 

Сююмлю муаллим де, 
гьайлы ана да дюр 

Эгер тарихни бетлерин бир-бирлетип ачып, гёзден гечирип къарасакъ, халкъ-
ланы яшавун гюзгюде йимик гёрмеге боласан. Нече тюрлю алатолпанланы,   
нечесе зар чекген, ичкъынып агь ургъан къысматланы... Шолай да, къыйынлы 
ва къужурлу, эсден чыкъмас къайгъы-дерт къуванч булан чатырашып гелеген 
мюгьлетлени, терен асил гьызлар къоюп гетген тюрлю-тюрлю битими, мен-
лиги булан ясалгъан дюньялар чайкъалса да, бойсынмагъан къагьруманлары-
бызны гёрмеге болабыз. Оланы хыйлыларыны уьзюлген оьзенги йимик негьакъ 
къыркъылгъан, пуч болгъан къайгъылы къысматларын юрек тамурларынгдан 
оьтгерегендей гьис этесен. Кюстюнлюкге башынгны салып, хатирсиз яшав си-
зин нече де аямай къамучулагъан деп ичингбуша. Амма эревюллюлерибиз ба-
шындан нени гечирсе де, бир заманда да менлигин, оьзденлигин тас этмей, бё-
текедей елкелерин иелтмей, таза къылыгъын сакълап гетгенлер. 

кёп яшлы игит ана Марьямгъа иш де бере-
лер. Мени булангъы лакъырын Гюлжагь-
ан Имамутдиновна улланасы айта туруп, 
эсинде къалгъан бир-бир хабарланы эсге-
рип башлады:

–Улланам Марьям (огъар Къарабудагъ-
генде шолай айтгъан) нечакъы алатолпан-
ланы башындан гечирсе де, амма ругьдан 
тюшмеди. 14 авлетден давда, башгъалары 
ёлда, мунда къайтгъанда да гечине туруп 
5 къалгъан эди. Уллатам улланамдан 30 
йылгъа уллу болгъан. Ону Сибирге бакъ-
дырып, онда гюллелегенлер. Мени анам-
ны къызардашы, сиз эшитген бусагъыз да 
ярай, Мадина Фаттаховна (Фатих деп де 
айтыла)Валиева (Ахунжанова) Уллу Ватан 
давну ортакъчысы эди. Ону гьакъында га-
зетлерде де чыкъды, телевизордан да гёр-
сетген эди. Оланы бир эркъардашы Умар 
Валиев давда белгисиз тас болгъан, бир-
дагъысы Осман Къарабудагъгентде къа-
чакълар булан ябушагъанда жан берген. 
Улланам Марьям бек татывлу пирохлар 
биширегени бугюн йимик гёз алдымда. 
Къарабудагъгентде ким этген булай та-
тывлу пирохланы десе, Марьям этген деп 
ону бары халкъ биле эди. Ашгъа-сувгъа да 
уста къатын эди. 

Атамны атасы Абдулгьади де Татар-
стандан о заманлар мунда гелген. Бары-
быз да къумукълар деп оьсгенбиз. Абдул-
гьади тирменчи эди, бары халкъгъа кёмек 
этеген чомарт юреги булангъы адам эди. 

– Сиз де уллу агьлюде оьсгенге ошайсыз? 
– Тюз. Мени атам да, анам да Къарабуда-

гъгентде бир класда охугъанлар. Бир-би-
рин сююп къошулгъан десем де ярай. Атам 
армиягъа барагъанда Асия, (Асият деп 
юрюле) мен къайтгъанда, сени алажакъ-
ман деген. Улланам буса мен сени Имамут-
динге бермежекмен деген. Сюймесе де, Ба-
баюртгъа эрге чыкъгъан. Оьзюню юреги 
алмагъан сонг, бир ожакъда яшама нече 
де маънасыз боладыр. Онча заман да яша-
май, анам бир къызы булан уьюне къай-
тып геле. Мени анабыз бир, атабыз башгъа 
къызардашым да бар эди. Ол да яхшы му-
аллим эди. Бизге муаллимлени тухуму деп 
айтса да ярай. Гьасили, атам асгер къуллу-
гъун кютюп гелген сонг, анамны яшы да 
булан арив той да этип ала. Биз барыбыз 
да 9 авлет бар эдик. Оланы 2-си гечинип, 
7-си сав эди, гьали буса 2 къызардаш, 2 эр-
къардаш къалгъанбыз. Мени анам да му-
аллим эди, ол да школада 38 йыл загьмат 
тёкдю. Атам шофёр болуп чалыша эди. Ол 
биз барыбыз да охуп дипломлар алгъанны 

сюе эди. Бирлерибиз оьр охув ожакъла-
ны, училищелени битдиргенлерибиз де 
бар. Атабыз бизге вёрегиз ялгъан айтып 
къоймагъыз, тюзюн сёйлегиз дей эди. Би-
зин барыбызны да ишни хадирин билмеге 
уьйретди. 

Пагьмулу къолларда от ойнар деген 
аталар сёзлерин кёплеригиз эшитгенсиз-
дир. Гертиден де, Гюлжагьан Имамут-
диновна Рабаданова шолай усталыгъы 
булангъы Къарабудагъгентдеги гимнази-
яда математикадан дарслар юрютеген оьр 
категориялы муаллим, Россияны умуми 
билим беривюню гьюрметли къуллукъчу-
су экенин айрыча эсгермеге сюемен. Кёп 
санавда грамоталар, дипломлар булан да 
савгъатлангъан. Лакъыр арада заман-за-
ман соравлар бере туруп, хабарыбыз жан-
ланып, бир-биревню хыйлыдан берли та-
ныйгъан йимикбиз. 

– Буса сизге анагъызны муаллим касбусу 
таъсир этген?

– Шолай айтсам да тюз болур. Мен ону 
ишлейген кююн бек ушата эдим. Къачан 
къарасам, башгъа тюгюл эди гечеде, гьар 
заман тетрадлар тергей туруп бола эди. 
Мен огъар анам, ишден къавшалмаймы-
сан десем, негер талма герекмен, бу чу 
мени ишим дей эди. Мен де математиканы 
танглап, Дагъыстан педагогика инсти-
тутну физика-математика факультетине 
тюшюп, оьр билим алдым, гимназияда ча-
лышагъаным 43 йыл бола. Мени медсестра 
къызардашым бар, ону 2-де къызы да, эр-
къардашымны авлети де муаллимлер.  

– Гьалиги заманда математикагъа агь-
амият берегенлер де аздыр? 

– Гертиси, яшланы арасында матема-
тикадан муаллим болмагъа сюегенлер 
ёкъ демеге ярай. Бир керен 9-нчу класны 
яшларына сизин арагъызда ким муаллим 
болма хыялы бар, къолугъузну гётеригиз 
дедим. Бириси де къулакъасма сюйме-
ди. Неге тюгюл, муаллимлени алапалары 
да аз чы. Кепеклеге ким ишлемеге сюе. 
Тюзю, алдагъы девюрню яшланы охув-
гъа иштагь лыгъы бар эди. Ондан къайры 
да, айрокъда муаллимлеге бек тынглавлу 
эдилер. Гьали буса шо телефонлагъа да 
бозарып, бошуна заманын йиберегенлер 
де бар. Бир тайпалары тавукълар сала-
быз,  гьайванлар оьсдюребиз деп къоялар. 
Олагъа да ичингбушмай болмай. Яшланы 
кёбюсю медицинаны танглайлар. Нечик 
алай да, мен къужурлу, жанлы болсун учун, 
оланы тергевюн тартмакъ муратда да дар-
сларымда тюрлю-тюрлю оюн къайдаланы 

къоллайман. Бир-бирде кроссворд ланы 
чечебиз, сонг да, мисал учун, санавлагъа 
яда башгъа белгилеге, дробгъа байлавлу 
сарынлар да йырлап йиберебиз. 

Мен пединститутда охуйгъан йылла-
рымда «Математика в школе» деген жур-
налгъа язылгъан эдим. Шо тавшурувланы 
шондан ала эдим. Парабола, шаблон, гра-
фик не экенни суратлар этип, яшланы да 
этдирип англатаман. Масала, мен олагъа 
яшлар сиз оьзюгюз инг де сюеген тортну 
айтыгъыз гьали деймен. Олар бир ягъадан 
наполеон, сникерс деп башлайлар. Сиз торт 
не экенни билесиз, гелигиз, шону суратын 
этейик деймен. Шону эки бёлюп, шу тортну 
яртысы деп, 5-нчи класгъа барагъан яшла-
гъа гёрсетемен. Арив ерине етишдирмек 
учун мен гимназиягъа аш, картоп, манда-
рин, алма алып бараман. Шоланы доляланы  
гьакъында гечегенде, гесеклер этип анг-
латсам, оланы башында сакълана. Бир ке-
рен мени уланымны бажасы лакъыр эте-
генде, школадагъы йылларын эсге алып 
башлады. Мен оланы муаллими ёкъ заман-
да бир дарсны берген болгъанман. Шонда 
сиз дробь не экенни бек таъсирли кюйде 
айтгъан эдигиз, шо мени оьз-оьмюрюме 
эсимде сакъланды дей . 

Агьлю – яшавну кюрчюдюр деп биз гьа-
ман сайын такрарлайбыз. Сонг да, уьягь-
лю татывлу буса– ярым байлыкъдыр деген 
къанатлы калималар да халкъ арада кёп 
эсгериле. Гертиден де, Гюлжагьан ким де 
сукъланардай татывлу ожакъ къургъан, 
4 авлетни гьайлы анасы ва 13 торунун да 
сююмлю Анайы. Лакъырыбызны тёшлей 
туруп, агьлюсюне гёчдюк.

– Гьар гюн эртен торунларым : «Танг 
яхшы болсун, Анай», –деп мени гёнгюмню 
алагъангъа Яратгъаныбызгъа шюкюрлюк 
этемен, баланы баласы балдан да татли 
дегени нече де дурус экенге мюкюр бола-
ман. Уьягьлюм мени– Рабадан гьажи дар-
гили. Аталарыбыз къурдашлар эди, олар 
бизин къошмакъны арив гёрдюлер, сонг 
оьзюбюз де бир-бирибизни ушатдыкъ. 
Насипге, агьлюм яхшы, рагьмулу адам бо-
луп чыкъды. Биз бир заманда да эришип, 
хатирибизни къалдырмагъанбыз. Биз 4-де 
авлетни оьсдюрдюк, оланы барысына да 
оьр билимлер бердик. Ожагъыбызда ба-
рыбыз да къумукъча къатнайбыз, уьягь-
люм башгъа миллет буса да, тап-таза къу-
мукъча да биле. Торунларым да къумукъча 
сёйлейлер. Агьлюм рейслагъа юрюй эди. 
Баягъы, яшлар сав гюн мени булан эдилер. 
Оланы аслу гьалда мен тарбиялай эдим. 

Гьар гезик заманында уьйге къайтыгъыз, 
вёрегиз сизин авзугъуздан ялгъан чыкъ-
масын, урламагъыз деп бола эдим. Мени 
насигьатлы сёзлерим тама-тама туруп, 
шюкюр Аллагьгъа, яшлар бетибизни къа-
ра этмедилер. Гелинлерим де магъа къыз-
ларым йимик аявлу. Насибибизге, яшла-
рыбыз барысы да бизге ювукъда яшайлар. 

– Агьлюгюзде хожайын эригизми яда…?
–Озокъда, уьягьлюм. Ожакъда эргиши 

хожайын болмагъа тарыкъ. Шюкюр Ал-
лагьгъа, агьлюм бизин бек гьайыбызны 
этеген адам. 8 Мартда бир де гюл байлам 
савгъат этмей къоймагъан. Биз уьйлен-
ген гюн март айны 6-сы эди. Шо гюн биз 
барыбыз да бирче болабыз. Муаллимлени 
гюнюне агьлюмден башлап, торунларыма 
ерли гюл чечеклер алып гелелер. Олардан 
сююнюп, башым кёкге тиегендей боламан. 
МашАллагь, гёз тиймесин. Яшлар яда биз 
бусакъ да, олар, тюрлю аш этсек, гелигиз, 
пелен аш гьазир, олтурайыкъ деп барыбыз 
да жыйылабыз. Айрокъда Янгы йылны то-
рунларыбызны сююндюрюп, арив кюйде 
къаршылайбыз. Биз бир уллу ашюй этген-
биз. Шонда топлангъанда, бир-биревден 
сююнюп, бир-биревге сыр чечип, шайлы 
гёнгюбюз хошлана. Шогъар етишеген не 
бар. 

Гертиден де, Гюлжагьан Имамутдинов-
на Рабаданова тизив муаллимден къайры 
да, насипли ана да, сююмлю олжа да дюр. 
Гимназиядагъы яшланы да ол асил адат-
къылыкъларыбызгъа, мердешлерибизге 
гёре, патриот ругьда тарбиялагъан. Ара-
дан хыйлы йыллар гетсе де, Гюлжагьан 
дарс берген яшлар бугюн де ону унутмай, 
огъар даим разилигин билдире, оьз ана-
сына йимик янашалар, байрамлар булан 
къутлайлар. 

Бираз алларда Гюлжагьан Рабаданова 
оьзю охутгъан, «Къоччакълыгъы учун» 
деген медаль булан савгъатлангъан Укра-
инадагъы дав гьаракатланы ортакъчысы 
Элдар Гьусеновну командиринден бара-
калла кагъыз алгъан. Шо да ону юрегин 
оьктем этеген бир уллу савгъат. Муаллим-
ге яшланы ата-аналарындан, оланы ко-
мандирлеринден баракалла алмакъ да бир 
уллу насип тюгюлмю? Гюлжагьан Има-
мутдиновна йимик айтылгъан муаллим-
лени алдында бугюн де баш иебиз! 

Паху Гьайбуллаева

изаза  
Алиева

Неврологияны танглап, Изаза Мусаев-
на бир гюн де шогъар гьёкюнмеген. Муна 
гьали 25 йыл адамлагъа савлугъун бек-
лешдирме кёмек этегенден къайры, хый-
лысына экинчи яшавну бере.

– Медицина – бир ожакъда, тухумда 
наслудан-наслугъа бериле гелеген касбу 
деп гьисаплана. Сизин яшавугъузда да шо-
лай болдуму?

– Ёкъ, мени тухум-тайпамда медиклер 
болмагъан. Мен биринчисимен.

– Медицинагъа бакъгъан сююв къайдан 
тувулунгъан дагъы?

– Мен яш заманда больницадаман деп 
ойнамай эдим, къурчагъыма йод сюрт-
мей эдим. Мен анам йимик, къурувчу 
болма сюе эдим. Амма ол мен врачны кас-
бусун танглагъанны бек сюе эди. Агьлю-
де бир сама медик болмаса ярамай деди. 
Шолай, касбуну танглама заман гелгенде, 
мен ким болажагъымны биле эдим.

– Мединститутгъа тюшме къачан да 
тынч тюгюл эди, гьар ер учун уллу кон-
курслар бола эди… 

– Мен тынч кюйде тюшдюм! Балики, 
школада яхшы охугъаным саялыдыр. 
Магьачкъаладагъы 1 номерли школада 
бары да дарслардан мекенли, мугькам 
билимлер бериле эди.

– Сен миналы магьачкъалалы болгъан 
экенсен! Агьлюгюзню гьакъында хабарла-
сагъыз арив болар эди.

– Мен Магьачкъалада Маллаевлени 
агьлюсюнде тувгъанман ва оьсгенмен. 
Биз беш яш бар эдик, мен экинчиси 
эдим. Уьч эркъардашым– экономист-
лер, къызардашым СФР-де ишлей. Би-
зин тухум-тайпабыз Къули райондан 
чыкъгъан, эрим – Агьмат Къурбанович 
Алиев де шо якълардан. Ол мени йи-
мик врач, тек Ставрополь крайда яша-
гъан ва охугъан. Алда Портовская деп 
айтылагъан шагьар больницаны баш 
врачы болуп ишлеген. Бизин медицина 
касбучулар гьисапда этеген ишибизде 
бир- бирине ювукъ. Мен – невролог-
реаниматологман, ол – психоневролог. 
Биз яшавда мекенли ерибизни табып 
болгъан сонг къошулдукъ. Охуйгъан, 
ишлеме башлагъан йылларыбызда  
оьзюбюзге хасияты, яшав къаравла-
ры ювукъ адамны узакъ табып болмай 
турдукъ. Шо саялы яшланы уллулары 
гьали де школада охуй, лап гиччиси 
яшлар бавуна бара. Биз жагьил ата-ана-
быз (Изаза Мусаевна иржая).

– Яшларыгъыз да сизин ёлугъузну 
узатгъанны сюер эдигизми?

яшавгъа имканлыкъ 
ва ихтияр бермек!

Дагъыстанны савлукъ сакълав тармагъыны биринчи даражалы врачы, 
«Скорый помощну» республика клиника больницаны неврология бёлю-
гюню заведующийи Изаза Мусаевна Алиева – белгили  ва  макътавгъа  
лайыкълы, къачанда инамлыкъны тувдурагъан врач-невролог, нейроре-
анимолог.
Ол бизин журналгъа медицинадагъы ёлун неден башлагъанын, оьзюню 
алдына не йимик муратланы, масъалаланы салагъанын  ва  оьзюню гьа-
къында да бираз хабарлады.

– Озокъда. Мени уланларымны уллусу 
нейрохирург, белгили врач болар, къы-
зым буса къантамурлагъа къарайгъан 
неврологну касбусун танглар деп умут 
этемен. Шо медицинада лап да четим 
тармакълардан санала. Гиччибизге бай-
лавлу – гьали де токъташып битмеген-
биз.

– Невролог болмакъ учун не зат таъ-
сир этди?

– Мен практикамны «Скорый помощ-
ну» больницасында оьтгере эдим. Шон-
да врачлар къыйынлы, къоркъунчлу 
гьалгъа тарыгъан адамланы яшавгъа 
къайтармакъ учун нечик къаныгъывлу 
ишлейгенин гёрюп, шу мени ерим деп 
токъ ташдым. Поликлиникада ва боль-
ницада ишлейген врач-неврологну кёп 
башгъалыкълары бар. Больницада врач-
ны ихтиярында аврувну гьалын къо-
лайгъа къайтармакъ учун минутлар, 
секунд лар бар. Кёмек этип болмасанг, 
хыйлы заманлар талчыгъып юрюйсен.

Гьислеринг ташый буса да, сувукъ 
башынгны сакъламагъа герексен! Бир 
гезик операция столда ятгъан, авур  
гьалдагъы адамны юреги токътап къал-
ды. Биз ону оьлюмден къутгъармакъ 
учун, этмеген зат къалмады! Сонг иш 
ёлдашларым пайда ёкъ деп ариге тайды, 
мен буса токътамадым, ахырда, ол эсине 
гелди, бириси дюньядан къайтды.

Интернатурадан сонг мен мунда къал-
дым, етти йыл дежурный врач болуп 
ишледим. Сонг нейрореанимациягъа 
башчылыкъ этдим. 2020-нчы йылда не-
врология бёлюкню заведующийи болдум. 

– Биринчи дежурствогъуз эсигиздеми?
– Озокъда. Скорыйны машини булан 

къатынгишини алып гелдилер, огъар 
оьзге савлукъ сакълав идараларда бирев 
де къарама сюймеген. Ол гёз алдыбызда 
астаракъ яшавдан гете тура эди. Мен 
нейрореанимация оьтгерип, огъар бо-
лагъан чакъы кёмек этме, яшавун сакъ-
лама къарадым. Тек эки гюн оьтюп, ол 
гечинди. Шо мени юрегиме яман тийди, 
мен ону къутгъарма бек сюе эдим, тек 
къысмат буюргъандан къачмагъа кюй 
ёкъдур…

– Сизин булан ёлукъгъанча, мен невро-
лог къайсы аврувланы багъагъанын ахта-
рып къарадым. Эпсиз кёп зат экен! 

– Гертиден де, неврологдан аврувуна 
эм излеп тюшегенлер аз тюгюл. Лап кёп 
ёлугъагъаны – инсульт. Бек къоркъунч-
лу, намарт аврув. Шогъар тарыгъан 
адамны алгъасавлу кюйде больницагъа 
етишдирмеге тюше. Ону къутгъармакъ 
учун врачлагъа янгыз дёрт сагьат бериле. 
Шондан артыкъ заман оьтген буса, адат-
лы кюйде адам къолайгъа къайтмай.

2015-нчи йылда биринчилей тромбо-
лит терапияны оьтгерме башладыкъ, 
Ондан къайры, 2016-нчы йылдан тутуп 
республиканы больницаларыны бары да 
къантамур центрларыны къуллукъчула-
ры бизин бёлюкню кюрчюсюнде къурул-
гъан илму центрда билимлерин артдыра. 
Центргъа Дагъыстан пачалыкъ медици-
на академияны доценти Зоя Умаханова 
башчылыкъ эте.

– Адам не аврувгъа тарыгъанын тюз 
токъташдырмакъдан кёп зат гьасил 
бола. Аврувну белгилевде не йимик че-
тимликлер тувулуна?

– Неврология медицинаны оьзге тар-
макълары булан байлана, чатыраша геле. 
Бизге бир- бирде бары да ери авруйгъан 
адамлар тюше. Шо заман тийишли ах-
тарывлардан ва анализлерден сонг оьзге 
врачланы: ревматологну, кардиологну, 
эндокринологну, психиатрны ва башгъа 
касбучуланы къуршама тюше.

– Сизин врач гьисапдагъы чалышыву-
гъузда, айрокъда эсигизде къалгъан агьва-
латлар, мисаллар бармы?

– Бир гезик скорый машин булан боль-
ницагъа жагьил адамны алып гелдилер. 
Акъыра, къычыра, талаша, не сани-
тарлар, не полицияны къуллукъчулары 
токъ татып, енгип болмай эди. Ол би-
ревге де оьзюне ювукъ гелмеге къоймай 
эди. Ону гьалына къарап, наркологиягъа 
бакъдырма сюйдюлер. Мен шону булан 
рази болмадым. Ону гьалыны себеплери 
наркотиклер тюгюл экенни англадым. 
Гертиден де, тергевлерден сонг, жагьил 
адам менингитге тарыгъаны токъташ-
дырылды. 

– Сиз даим оьзюгюзню касбу даража-
гъызны артдырасыз, багъывну янгы, ал-
дынлы къайдаларын ахтарасыз деп ой-
лашаман.

– Озокъда. Башгъачалай болма кюй де 
ёкъ. Гьар йыл инсультну багъывну янгы 

къайдаларын ахтарабыз. Бираз алда мен 
хирург Владислав Козлов ва рентген 
къуллукъну заведующийи Магьаммат 
Варисов булан Москвадагъы башмайны 
институтунда Россияны баш неврологу 
Николай Анатольевич Шамаловну янын-
да болдукъ. Белгили академик бизин 
ишемия инсультну багъывну янгы къай-
дасына уьйретди, тийишли сертификат-
лар да алдыкъ. Янгы къайдалар ва элект-
рон аппартлар 10 йыл алъякъда эсинге 
де гелтирип болмайгъан кюйде опера-
циялар этмеге имканлыкъ бере. МРТ- ни 
кёмеги булан Паркинсонну ва Альцгей-
мерни аврувларын алдын алма бажары-
ла, шо бютюн дюньядагъы неврологланы 
ишин енгиллешдирди.

– Сиз талаплы яда рагьмулу ёлбашчы-
мусуз?

– Мен оьзюмню талаплы ва рагьму-
лу ёлбашчыгъа гьисап этемен. Мен тез 
къабунаман ва шоссагьат сел боламан. 
Мунда ишлейген 25 йылны ичинде адам-
ларын айтмагъанда, гьатта больницаны 

тамлары да ювукъ болду деп ойлашаман. 
Мени коллективим – мени экинчи агь-
люм. Агьлюде буса ювукъ адамланы ара-
сында йимик, урушма да боламан ва сонг 
шогъар гьёкюнемен.

– Бизин охувчуларыбызгъа не ёрар эди-
гиз?

– Савлукъну, яшавугъузда еригизни 
тапмакъны, гелишли болмакъны. Алла-
гьутаала барыгъызгъа да ишигизде де, 
агьлюгюзде де берекет берсин. Шо заман 
савлукъгъа кант этеген кюйлеригиз аз 
болар!

Виолетта Ратенкова

Оьзюне къайтма 
сюеген адам

Бир-бир ерлер бар къайтып барма, даим эсингде сакълама сюеген, бир-
бир затлар бар даим сукъланма талпынагъан, бир-бир гьаллар бар къа-
рап турма, сююнме къавшалмайсан… Бирисине, шо анадаш ата юртун 
яда атасыны эсги къол сагьатын, денгизни уьстюндеги энемжаяны эсге 
сала буса да ярай…Башгъасына –Венецияны гёрюнюшю, Швейцариядагъы 
шале, Жаконданы иржайыву, сююв гьислер, уьчюнчюсюне, не тарыкъ буса 
да билмеймен. …Гьарибиз не затгъа буса да айрыча агьамият беребиз. Тек 
шо сиз оьзюн гёрме гьасирет, оьзюне къайтма сюеген адамыгъыз булан 
байлангъан буса, яшав сизге эки керен артыкъ иржайды десе де ярай. Ми-
сал учун, магъа Гунибге этген ахырынчы сапарымда йимик…

Гунибни тарихи ва гёзеллиги гьа-
къында кёп эшитгенмен, тек нечакъы 
айып буса да, алда бир де онда болмагъан 
эдим. Студент йылларымда мени булан 
охуйгъан гунибли яшлар ва къызлар о 
заман белгили ял алыв базагъа, «Къара-
къушну уясына» чакъыра эди. Шамил ва 
Барятинский сёйлевшивлерин оьтгерген 
ерин, пачаны арбасы учун тавны ичинден 
оюлгъан ёлун, тавлулар орус агерчилени 
аш булан тойдургъан чечекли майданны 
гёрсетмеге сюе эди. Дагъы да, янгыз мун-
да оьсеген макъар агъачланы гёрме бола-
сыз. Шо саялы орманлыкъны ювугъунда 
оьпке аврувлар булан къыйналагъанлар 
учун санаторий къурулгъан. 

Мен ёлгъа чыкъгъанда, янгы ерлени 
гёрмеге, янгы къужурлу адамлар булан 
ёлукъма умут эте эдим…

Шолай болуп да чыкъды!
Тав, айланч ёллар бизин баргъан са-

йын оьрге элтип бара. Бурма ёлну бири-
синден сонг, бийик тавланы арасында 
Гуниб гёрюндю. Биринчилей зор таъсир-
ли, кёкге учма турагъан «Турналар» де-
ген эсделик тергевюмню тартды. Шону 
янында бырынгъы къаланы бузулгъан 
барулары да бар. Заман шоланы аяма-
гъан, баруланы сакъламакъ учун бир 
тюрлю къастлар этилмесе, бирдагъы та-
рихи эсделикден магьрюм къалажакъ-
быз. Муна Гунибни Оьр Гунибден айыра-
гъан Барятинскийни къапулары…

Бизин «Къаракъушну уясы» деген ту-
рист комплексни управляющийи Айшат 
Абакаровна Сайитова къаршылай.

Ачыкъ юрекли адамны шоссагьат арек-
ден къарагъанда да сезмеге боласан–ир-
жайывундан, гьатта къолунгну алагъан 
кююнден. Биз англадыкъ– бизин геливю-
бюзге мунда гертиден де сююнелер!

« Къаракъушну уясы» – янгыз районда 
тюгюл, савлай республикада уллу тур-
база деп гьисаплана, бугюнлерде экинчи 
керен тувулунувун къаршылай. Янгыдан 
къурулгъан биналар, илиякълы, онгай-
лы онгарылгъан абзарлар ял алмакъ учун 
бары да онгайлыкъланы болдура. Айла-
нада оьсеген юз йыллыкъ тал тереклер де 
туристлеге таъсир этмей къалмай.

Айшат Сайитованы алда туризм тар-
макъ булан байлавлу бир аралыгъы да 
болмагъан. Ол районну инг яхшы муал-
лими деп саналагъан Абакар Сайитовну 
агьлюсюнде оьсген. Совет заманларда 
районда школаланы эки белгили дирек-
торлары бар эди –Магьатилов ва Сайи-
тов. Анасы? Анасы Ражабиляй колхозда 
ишлей эди. Бары да затны эте эди: чача, 
ора, каза ура, сыйыр сава эди, гьайван-
лагъа къарай эди. Гьасиликалам, герти 
колхозчу, загьматны устасы эди. Ата- 
анасындан, дос-къардашларындан, абур-
лу юртлуларындан уьлгю алып, Айшат 
оьзю учун тюгюл, адамлар учун яшама 
уьйренген.

Орта школаны битдиргенде, ол ДГУ-ну 
технология факультетине охума тюшген. 
Гечге таба, Дагъыстанда Ленинградда-
гъы гемелени къурув институтну кюр-
чюсюнде политехника институт ачыл-
гъанда онда чыкъгъан.

–Университет тюгюл буса да, шонда 
бизге мекенли билимлер бериле эди, –деп 
хабарлай Айшат Абакаровна. –Мекенли 
дегенде, къайда ишлемеге тюшсе де, мен 
оьр охув ожакъда алгъан билимлериме 
аркъа таяма болагъанымны биле эдим.

Жагьил, муратларына етишме белсен-
ген Айшат охувунда да, жамият яшав-
да да биринчилени сыдырасында юрюй 
эди. Оьзюнгден ихтиярсыз «Кавказны 
есири» деген чебер фильм эсинге тюше: 
«Студентка, комсомолка, спортсменка и 
просто красавица!» – шо янгыз актриса 
Наталья Варлейге тюгюл, Айшатгъа да 
толу кюйде къыйыша! 

Институтдан сонг Айшат Буйнакски-
де ишлей, сонг анадаш Гуниб районда 
консерво заводну комсомол къурумуну 
секретары болуп белгилене. 1976-нчы 
йылда ону ВЛКСМ-ни район комитети-
не чакъыралар. Комсомолну о замангъы 
обкомуну биринчи секретары М. Азизов 

Айшатны Москвагъа, комсомолну оьр 
школасына бакъдыра. О йылларда бийик 
тав юртда турагъан къызъяшны Москва-
гъа тюгюл, Магьачкъалагъа да йиберме 
къыйын масъала эди. Тек ону гьакъыл-
лы атасы Магьачкъалагъа гелип, Мухтар 
Азизов булан ёлукъгъан, къайтгъанда 
къызына: «Бар. Разилик беремен. Секре-
тар булан сёйледим, ол жаваплы адам», 
– деген.

Комсомолну оьр школасы герти яшав-
ну школасы эди. Студентлер уьлкесини 
якълавчулары гьисапда чыныгъагъан-
дан къайры, экономикадан да билимлер 
ала эди. Айшат булан бирче Латин Аме-
рикадан ва оьзге тыш пачалыкълардан 
гелген жагьил адамлар да охуй эди. Шо 
олагъа дюнья къаравларын, англавла-
рын артдырма имканлыкъ бере эди. 

Дагъыстангъа къайтгъанда, Айшат 
Абакаровна ишин комсомолну республи-
ка комитетинде узата. Амма партияны 
Гуниб район комитетини биринчи сек-
ретары Гьажи Инчилов ону районгъа 
къайтара. Пагьмулу, экономиканы, юрт 
хозяйствону яхшы билеген касбучуну 
жагьил чагъына да къарамай, комитет-
ни уьчюнчю секретары этип белгилей. 

Огъар, оьзге борчларын айтмагъанда, 
районгъа тышдан гелеген къонакъланы 
къабул этмек тапшурула. 

– Бир гезик, СССР- ни заманларында, 
1976 -нчы йыл деп тураман, бизге, район-
гъа, Франциядан оланы компартиясы-
ны вакиллери гелген эди, – деп эсге ала 
Айшат Абакаровна. – Гунибни бары да 
гёзилликлерин гёрсетип, музейге гир-
генбиз. Къарап чыкъгъан сонг, делега-
цияны башчысы магъа: «Сиз насипли 
адаммысыз?» – деп сорады. Озокъда, биз 
барыбыз да насипли адамларбыз деп, 
къатдырып жавап бердим. Ол мени бираз 
ариге чакъырып: «Сиз насиплисиз, неге 
тюгюл яман яшайгъаныгъызны билмей-
ген саялы», – деди.. Мен огъар инанма-
дым, биз нече халкълар дослукъда яшай 
эдик. Совет Союз оьзюню экономика-
сыны  гьалына да къарамай, нече-нече 
пачалыкъ лагъа касбучулары, техникасы, 
акъча маялары булан кёмек эте эди. Шо 
саялы 90-нчы йылларда зор элибиз то-
зулгъанда магъа шо бек яман тийди.

– 1996-нчы йылдан тутуп район адми-
нистрацияны башчысыны заместители 
болдум, экономикагъа ва юрт хозяйство 
тармакъгъа жавап бере эдим. Мен шо за-
ман Лавашада республиканы экономи-
касын оьсдюрювге байлавлу генгешде 
сагьнагъа чыгъып, халкъ гьакимиятгъа 
тюгюл, гьакимият халкъ учун ишлемеге 
тарыкъ деп айтгъан биргине-бир адам 
эдим..

Бугюн биз совет заманланы гьакъында 
сансынмай, писиремей сёйлейбиз, амма 
шо уьлкеде оьсген наслу, бизин уллата-
ларыбыз, улланаларыбыз юз тюрлю къы-
йынлыкълардан оьтюп, минг йыллыкъ 
адатларыбызны, мердешлерибизни сакъ-
лап бажаргъан эди. Айшат Абакаровна да 
не йимик къуллукъланы кютсе де, шону 
даим эсинде сакълай эди, бир де унут-
май эди. «Къаракъуш уяны» янгыртывну 
масъаласын да ол негьакъ оьз бойнуна 
алмагъан эди.

– Гуниблилени сиптечилиги булан 
бары да халкъ къуршалып, «Турналар» 
деген эсделик къурулгъан кюю яхшы 
эсимде къалгъан. Ону ачылывуна Расул 
Гьамзатов ва Ян Френкель гелген эди. 
Аты данггъа айтылгъан шаир районгъа 
кёп геле эди ва адатлы гьалда «Къара-
къушну уясында» токътай эди. Мен бизде 
болгъан белгили адамланы сурат гал-
лереясын къурма гёз алгъа тутгъанман 
ва мурадымны шексиз кюйде яшавгъа 
чыгъаражакъман. Ондан къайры, ерли 

табиатны оьсюмлюклерини выставка-
сын оьтгерме сюемен. Мен Оьр Гунибни 
алдагъы кююнде сакълама умут этемен. 
Шо бизин гележек наслуну алдындагъы 
борчубуз. 

«Къаракъушну уясыны» есисине гьа-
ракат, жагьлыкъ етишмей десек, дурус 
болмас … Турбазаны яхшылашдырмакъ 
учун ону дагъы да хыйлы планлары бар. 
Жамаатны арасында ону хасиятын яхшы 
билеген саялы, А.Сайитова бары да му-
ратларына етишежегине бир де шеклен-
мейлер. Ол, гертиден де адамланы ара-
сында абур, гьюрмет, сююв къазангъан. 

Сёз ёругъуна айтгъанда, лакъыр 
гьюрмет этивню ва сюювню гьакъында 
чыкъгъан сонг, ону даим иш булан дола-
нагъанына уьйдегилери нечик янаша де-
ген сорав тувулуна.

– Мени эрим, Абдурагьман Гьасанов, 
шо турбазаны директоруну заместители 
эди. Эрге 1980-нчи йылда бардым. Би-
зин адатлагъа гёре, геч баргъанман десе 
де ярай. Шо мени ишим, ишчи сапарла-
рым, геч къайтагъаным булан байлавлу 
эди. Къарагъанда, шо биревлени кепине 
гелмей болгъандыр, – деп иржая Айшат 
Абакаровна. – Абдурагьман буса, мени 
гьар-бир ишимде якълажакъман деп сёз 
берген эди. Гертиден де, сёзюнде табыл-
ды.. Биз сюювде ва разиликде арив яша-
дыкъ. Уланны ва къызны оьсдюрдюк. Не-
чакъы къыйнала, къайгъыра турсам да, 
Абдурагьман 2007-нчи йылда гечинди. 
Эримни агьлюсю, олар чохлулар, мени 
оьзлени къызы йимик къабул этдилер. 
Къайнанам даим мени ва мени яшларым 
булан бола эди. Ярыкъ, таза юреги булан-
гъы адам эди!

Къарагъанда, къысмат Айшатны къо-
лундан тутуп «Къаракъушну уясына» 
гелтиргени негьакъ тюгюлдюр. Мунда ол 
оьзюню насибин тапгъан. Йыллар оьтюп, 
гюч, сынав топлап къайтгъан ва шо къо-
рукълу ерни сакълама къасты бар.

Не дерсен, муратларынга етишме на-
сип болсун, Айшат! Уьстюнлюклер ва 
тюрленивлер, Айшат!

Биз буса мунда дагъы да гележекбиз!

Ажа Абдурагьманова

Заманлар ва къысматлар 

Райиса  
Шагьсинова

Райиса Шагьсинованы  яш йыллары 
Къабарты-Балкъар Республиканы Нарт-
къала шагьарында  оьтген.

– Ондагъы адамлар  дагъыстанлы-
лагъа эпсиз ошагъан, –деп хабарлай ол, 
– ачыкъ юрекли, илиякълы. Биз  бир де 
башгъа тюгюл, оьзюбюзню ватаныбыз-
да  яшайгъандай гьис эте эдик. Арадан 
заман гетип атам- анам Дагъыстангъа 
гёчген, тек хоншу халкъгъа бакъгъан 
якъдагъы сюювюн, гьюрметин тас этме-
ген. Огъар оьр охув ожакъны танглама 
заман гелгенде, агьлю мажлисде къыз-
ланы лап уллусун Дагмединститутгъа 
бакъдырма токъташгъанлар. Экзамен-
лерден  уьстюнлю кюйде оьтюп, студент-
ка деген атны къазана  ва шону булан 
бирче «Скорый помощда» фельдшер бо-
луп ишлей.  Ол къатынгиши аврувланы 
врачы болма сююп  акушер ва гинеколо-
гия ординатурагъа тюше.

– Акушер-гинекологгъа ананы ва ону 
баласыны яшавуна бир тюрлю къор-
къунчлукъ тувулунгъанда, оланы эсен-
аман сакъламакъ учун, медицинаны 
оьзге тармакъларындан да англавлары 
болма герек, –дей ол. 

Кандидатлыкъ ишин уьстюнлю кюйде 
якълап, ол врач гьисапдагъы чалышывун  
Табасаран райондагъы Сыртыч деген ата 
юртундан башлай. Бизин доктор гелди 
деген хабар тез дёрт де якъгъа яйыла. 
Ону уьстюне кёмек излеп хоншу юртлар-
дан, районлардан,  гьатта Дербентден ге-
леген къатынлар аз болмагъан.

О заманларда ону республиканы ме-
дицина жамиятыны арасында  билимли  
ва бажарывлу касбучу гьисапда яхшы та-
ный.

– Гьалиги медицина  ажайып оьсе, 
алгъа юрюй, алышына, – деп узата Рай-
иса Наримановна, – шо алышынывланы 
къоллап бажармакъ, ерин тапмакъ – 
гьар врачны борчу.

Ону касбучу гьисапдагъы пагьму-
ларын гьисапгъа алып, республиканы 
савлукъ сакълав министерлигине ишге 
чакъыралар ва баш акушер-гинекологну 
къуллугъун тапшуралар. Ол гьазирле-
ген къарарлагъа гёре, Дагъыстандагъы  
аналыкъны ва яшлыкъны къорув къул-
лугъу бугюн де асувлу кюйде ишлей. Ону 
къасты булан  яшлар тувагъан уьйлерде  
янгы бёлюклени ачгъан . Ондан къайры, 

Оьр даражалагъа 
етишген касбучу

Саламатлы, аз сёзлю, ол бир де уьстюне гелген адамны къыйматлама, 
огъар багьа, насигьатлар  бермеге  алгъасамай, инг башлап тергевлю 
кюйде тынглай, сонг гьасиллер чыгъара. Умутлары? Юрт ерде фельд-
шерден къайры, оьзге медицина касбучуланы кёмеги болмаса, нечик 
къыйын экенин яшдан берли англагъан. Оьзюню ишиндеги оьр даража-
лагъа къаныгъувлу загьматы, къасты ва гьаракаты булан етишген. Ол 
гишини аврув булан байлавлу къыйынына талчыгъып, юрегине ювукъ 
алып бажарагъан адам.

пагьмулу касбучуну янгы проекти булан  
Магьачкъалада 150 ери булангъы прена-
тальный центр къурулажакъ. 

Р. Шагьсинова республиканы оьлче-
вюнде оьтгерилген гёрмекли чараланы 
сиптечиси гьисапда да танывлу. Мисал 
учун, шоланы арасындан «Магъа яшав-
ну савгъат эт», «Болжалдан алда тувгъан 
яшланы халкъара гюню», «Чечек яздыр-
гъан яшлар–миллетни гележеги» деген 
чараланы эсгермеге ярайдыр. Ону гьара-
каты булан Дагъыстанда гьар йыл «Аку-
шер-гинекологну» гюнюн де белгилеме 
унутмайлар.

Ону башчылыгъы булан республикада  
наркоманияны алдын алывгъа байлавлу  
программасына гёре де кёп иш этилген. 
Коронавирус яйылгъанда, Райиса Нари-
мановна гечесин-гюнюн бир этип деген-
лей, больницалардан чыкъмай эди. Ону 
шо гьаракатын оьрдеги къурумлар да эс 
этген. Россияны Президенти В.Путинни 
къарары булан  Р. Шагьсинова Гьюрмет-
лев грамота ва эсделик медаль булан сав-
гъатлагъан. 

«Адамлагъа тарыкъ ва пайдалы 
болмакъ». 

 Билемсисиз,  шо нечик низамлашды-
ра! Гече гюнюгню бир этип ишлейген ге-
зиклер кёп болгъан!

Инсанны яшаву учун ахырына ерли 
ябушмакъ деген  янашыв онда адам ва 
врач гьисапда кёп тезде тувулунгъан. 
Гьар- бир затгъа   нечик заманыгъыз 
етише деген соравубузгъа ол иржайып: 
«Мени атам-анам гиччиден берли ни-
замгъа уьйретген эди. Шо низамгъа гёре,  
бугюн де яшайман», –деп жавап бере.

– Алданокъ тизилген низамгъа гёре 
деп иржая Райиса Наримановна.

Артдагъы тогъуз йыл Р. Шагьсинова 
пачалыкъ къуллугъу булан янаша Да-
гъыстан медицина университетни аку-
шер-гинекология кафедрасындагъы 
педагогика ишин де узата. Гетген йыл  
лечебный факультетни деканы этилип 
белгиленген эди,  бу йыл буса  ординату-
ра ва аспирантура факультетине башчы-
лыкъ эте.

Ондан къайры, «Россияны Къызыл 
Хачы»  деген жамият къурумну  Дагъыс-
тан бёлюгюню председатели этилип сай-
лангъан.

– Шо мени ишим, – деп мюкюр бола 
ол.  – «Къызыл Хачны» аслу борчу– гьар 
тюрлю кёмекни болдурув, шону ичинде 
халкъара кёмек этивню беклешдирив. 
Мен оьзюмню иш ёлдашларым булан да 
оьктем боламан. Олар бир къыйынлы-
кълагъа да чул бермей, даим  къыйынлы 
яшав гьалгъа тарыгъанланы гьайын эте. 
Бу йылны март айында  республикада 
биргине -бир Ватанны къорувчусуну ва 
оланы агьлюлерини психология якъдан 
якълавну центрын ачдыкъ. Дагъы да 
ювукъ арада «Дагъыстанда рагьму-
лукъну къуллугъу» деген авур аврувла-
гъа, сакъатлагъа кёмек этеген къурумну 
ачмакъны гёз алгъа тутгъанбыз. 

Бираз алда Райиса Наримановна Да-
гъыстанны яшланы ихтиярларын якъ-
лайгъан вакилини янындагъы Жамият 
советни башчысы этилип сайлангъан. 
Шо заман Республиканы Башчысыны 
къарары булан  ватандашланы такъсыр-
лавдан азат этеген  комиссиягъа да къо-
шулгъан.

Агьлю. «Анасын бек абурлай…»

Биз Райиса Наримановна булан  
гьакълашгъан чакъы заман  къызлары 
огъар тергевлю тынглап,  лакъыргъа 
къошулмай турду. Олар анасын бек абур-
лайгъаны, бары да затда ондан уьлгю 
алагъаны гьис этиле эди. 

– Мен  гьар  адам оьзю гележекдеги 
касбусун англап, тюшюнюп танглама 
герек деп гьисап этемен. Масала, гиччи 
къызым София –ДГУ- ну  журналистика 
бёлюгюню студенткасы. Школада охуй-
гъанда бары да зат булан  машгъул болма 
талпына эди: муаллим, деллекчи, ким де 
болма сюе эди.  Тек 9 -нчу класны тамам-
лай туруп, филология илмулагъа артыкъ 
тергев берме башлады. Мен де педагогу 
булан гьакълашып,  ону шагьардагъы 
13-нчю школагъа гёчюрме токъташдым. 
Ону герти журналист хасияты бар!

 Республиканы Башчысы булангъы 
ёлугъувда София   ДГУ-ну журналисти-
ка бёлюгюне бюджет ерлер бермеге яра-
маймы деп сорагъан эди. Сергей Мели-
ков кёмек этермен деп айтгъан. Шо буса 
адамланы къыйнайгъан масъалагъа 
тергев бакъдырып  болагъаны, касбу-
сунда биринчи абатларын алагъан сту-
дентка учун бек агьамиятлы.

Ол школада охуйгъан заманындан ту-
туп «Юный орлёнок» деген газетни мух-
бири эди. Гьали «Зори Табасарана» деген 
газетде ишлей. ДГУ-ну жагьиллени со-
ветинде жанлы кюйде ортакъчылыкъ 
эте. «Къызыл Хачны» гёнгюллю кёмек-
чиси гьисапда   Москвадагъы конкурсгъа 
баргъан,  жагьиллени арасында финанс 
якъдан билимлерин артдырывгъа бай-
лавлу проекти биринчи ерни алгъан.

Райиса Наримановна  къызыны уьс-
тюнлюклерине гьакъ юрекден сююне. 
Мен буса гележекдеги оьзюмню касбу 
ёлдашым булан сёйлей туруп, алдымда  
яшавда не сюегенин яхшы билеген,  сал-
гъан муратларына  етишме талпынагъан 
журналистни гёре эдим. Къызларыны ул-
лусу анасыны ёлун танглагъан, ДГМУ-ну 
ва ординатураны битдирип, эндокрино-
лог болуп ишлей. Къызланы ортанчысы 

ДГТУ-да охуй–гележекдеги архитектор. 
Уланы гьали де школагъа юрюй. О да кёп 
зат булан иштагьлана…

Даим оьсмеге, алгъа юрюме, яшавну 
къужурлу этеген янгы проектлени, ой-
ланы арагъа чыгъармагъа тарыкъ деп 
гьисап эте Райиса Наримановна.

– Шогъар бизин гючюбюз чата, – дей 
ол инамлы кюйде, – аслусу, эсде сакълама 
герек: ятгъан ташны тюбюне сув акъмай!  

Биз де ону булан толу кюйде разибиз!

Айшат Тажудинова

Даражат Темирханова чыгъаргъан сурат

Что единственный способ не встрять 
– это переложить всю ответственность 
на кого-нибудь другого. Если я начну вы-
сказывать все свои ошибочные теории 
о женщинах, то уже на минуте второй 
обнаружу, что в меня летит что-нибудь 
типа утюга. Само собой, запущенного ру-
кой представительницы сильного и не-
зависимого пола. Во избежание травм и 
обвинений во «все вы мужики одинако-
вые», я решил побыть беспристрастным 
горе-исследователем. Поскреб по сусекам 
всемирной сети, чтобы выяснить, как 
различия между мужчинами и женщина-
ми объясняли философы, ученые и про-
чие люди, которых мне, в общем-то, не 
жаль. Если после прочтения этого текста 
какая-нибудь милая девушка изобретет 
машину времени, чтобы отвесить Ари-
стотелю оплеуху, то я вовсе и не против. 

Аристотель – мужик умный, должен 
был догадаться, что его слегка мизогини-
стические заносы могут привести к та-
ким последствиям. Ведь именно он в сво-
ем трактате «Политика» сообщил всему 
читающему миру, что женщина – инерт-
ная материя, не имеющая души. А вот 
мужчина, молодец такой, – это активная 
и творческая форма, высшая жизнен-
ная сила и вообще мамин бродяга, папин 
симпатяга. Людям с Y-хромосомой эта 
идея очень понравилась, и они закивали 
своими бородатыми головами: мол, все 
правильно сказал. Таким образом, Ари-
стотель объяснял различия между М и Ж 
тем, что кое-кто из них, в общем-то, не 
особо одушевленный предмет. 

Хотя еще современник Аристотеля 
Платон утверждал, что женщины и муж-
чины равны, могут играть одни и те же 
социальные роли, а различия в их пове-
дении вызваны только тем, что общество 
относится к ним по-разному, навешивая 
нелепые ярлыки. Феминистки всея пла-

неты, хватит нахваливать Клару Цеткин, 
воздайте должное древнему греку!

А вот в XVIII веке утвердилась бинар-
ная гендерная система. Твердолобая и 
безжалостная. Она, если коротко, вот 
о чем: человек в обществе должен ве-
сти себя в соответствии со своим полом 
и никак иначе.  За «как иначе» ставим в 
угол и бьем палкой по известному месту. 
Угораздило родиться мальчиком – будь 
маскулинным, никогда не плачь и зани-
майся боксом. Появилась на свет девоч-
кой – пеки пирожки, вышивай крестиком 
и раз в год падай в обморок до конца дней 
своих. 

В 1856 году родился мальчик Зигмунд. И 
в определённый момент своей биографии 
заговорил об эдиповом комплексе. Да так 
громко и красноречиво, что с его мнением 
пришлось считаться. Фрейд утверждал, 
что в определенном возрасте у детишек 
появляется эдипов комплекс, и со време-
нем они стремятся его преодолеть, иден-
тифицируя себя с родителем своего пола. 
Короче говоря, мальчик стремится стать 
как папа (даже если тот увлекается модой 
и нет-нет подкрашивает себе глазки), а 

Post scriptum

Что думают мужчины 
(когда им нужно 
написать колонку  
о женщинах)?



58

Женщина Дагестана

девочка – как мама (даже если она курит 
трубку и ругается как моряк). 

А вот в СССР, как известно, пол вообще 
был только один – советский гражданин. 
И он всегда был готов к труду и обороне (а 
еще накостылять вшивому капиталисту).

Нынче на дворе 21-й век, людей засо-
вывают в томограф, изучают мозг то так, 
то этак, но к общему мнению прийти не 
могут. Некоторые исследователи убе-
ждены, что существуют два типа мозга: 
«мужской» и «женский». Например, дя-
денька из Гарвардской медицинской шко-
лы Джил Голдштейн утверждает, что у 
женщин в среднем лучше развиты участ-
ки лобной доли, где расположены центры, 
отвечающие за планирование действий 
(женщины продуманнее). А у мужчин – 
области теменной коры, участвующие в 
восприятии пространства (мы реже теря-
емся по дороге из магазина домой). А еще 
у мужчин активнее правое ядро некой 
амигдалы, а у женщин – левое. На про-
стом, но великом и могучем это означает, 
что джентльмены, рассказывая о проис-
шествии, описывают его в целом, а леди 
– концентрируются на деталях. И вот, 
казалось бы, всем примирится и пожать 
друг другу руки – разница между М и Ж 
заключается в особенностях строения се-
рого вещества. Однако ж... 

Британский нейробиолог Джина Рип-
пон в своей книге «Гендерный мозг» за-
являет, что нет никакого «женского и 
мужского мозга». Да, малипусенькие раз-
личия в строении головного мозга у жен-
щин и мужчин имеются, но они никак не 
влияют на поведение. Такие вот пирожки 
с котятами.

Кажется, споры о том, почему мы такие 
разные или о том, что на самом деле все 
мы одинаковые, не угаснут никогда. Как 
по мне – так ясно одно. Женщины поки-
нули Венеру, а мужчины чухнули с Марса 
именно потому, что очень хотели уви-
деться на Земле. И раз мы по-прежнему 
здесь, а не вернулись на родные планеты, 
значит в целом, несмотря на все наши 
различия, споры и взаимные претензии, 
нам нравится быть друг с другом. 

А остальное – суета!  
Руслан Бакидов 

Не 
попасть  
в сети!

Однажды к нам пришла молодая жен-
щина. Она сказала, что у неё есть креди-
ты на сумму 1200000 рублей и у неё есть 
какая-то сумма, которую она положила  
на вклад детям. Доверитель – так называ-
ется клиент адвоката – хотела их списать. 
В ходе предварительной беседы выясни-
лось, что она услышала где-то очень кра-
сивую рекламную историю: «Положите 
деньги на счет, откройте вклад детям до 
18 лет, а когда вырастут, они станут обес-
печенными людьми».

Наша доверительница жила небогато, 
поэтому и решила сделать такой вклад 
детям, а денег у нее не было. Она реши-
ла взять займ – полмиллиона рублей, 
который ей выдали под очень большие 

проценты. Через пару месяцев выясни-
лось, что она неспособна вернуть такую 
большую сумму, которая увеличилась до 
миллиона двухсот тысяч. Заемщики, за-
ранее предвидя ситуацию, заставили ее 
подписать договор купли-продажи, а ей 
сказали, что это договор под залог жилья. 
Но на этом мошенники из финансовой ор-
ганизации не остановились и оформили 
на нее еще и кредит в другом банке. Как? 
Да просто подложили еще пару листов 
вместе с теми, которые она подписывала. 
Если заметит, то скажут, что случайно 
получилось, а если подпишет… 

Им удалось! Деньги ей на руки никто 
не дал, а получилось, что она взяла ещё 
кредит в банке на 3 миллиона рублей, и 
по  этому же займу ей начислили мил-
лион 200 тысяч. Все это она должна была 
вернуть. Вот так доверительница, взяв 
полмиллиона, ещё и отдала двести тысяч 
сразу же, в банке, и на руках у неё оста-
лось всего 300 тысяч. В итоге она осталась 
без денег и без квартиры – ее с детьми че-
рез два месяца выселили и отняли жилье.

 Когда всё это узнали, возникло  же-
лание ей помочь, что мы в итоге и сде-
лали. Денег на оплату наших услуг у неё 
не было. Учитывая ее тяжелое матери-
альное положение, мы ей списали долг 
перед этими займерами и перед банком и 
помог ли  вернуть квартиру.

Кроме того, мы обратились в проку-
ратуру, а прокуратура – это правоохра-
нительная структура, которая, в первую 
очередь, помогает женщинам с малень-
кими детьми. Об этом нужно знать и 
обязательно помнить, что можно и нуж-
но этим инструментом пользоваться. 
Прокуратура представляет интересы не 
только большинства, неопределенного 
круга лиц, но и защищает пенсионеров, 
детей, инвалидов и одиноких матерей. 
Прокуратура обязана представлять их 
интересы, в том числе подавать иски 
от их имени.  В ходе работы прокурату-
ра признала недействительной сделку, 

и через два года ее отменили и вернули 
женщине квартиру. 

Этот эпизод из нашей практики на-
глядно демонстрирует, что некоторые 
женщины думают, что можно легко и 
просто взять займ и открыть вклад, и 
не подозревают об опасности. Чтобы не 
оказаться в такой ситуации и не попасть 
в долговую ловушку, мы бы посоветова-
ли не брать деньги у частных кредитных 
компаний, потому что там очень высокие 
проценты и недобросовестные работ-
ники. Ну, а если вы все же решили взять 
кредит, то читайте договор внимательно, 
обращая внимание на пункты, написан-
ные самым мелким шрифтом. Но лучше 
ни при каких обстоятельствах ради того, 
чтобы получить деньги здесь и сейчас, не 
рисковать жильем, особенно когда у тебя 
маленькие,  несовершеннолетние дети. 
Помните про ответственность и не вле-
зайте ни в какие сделки, кроме как по 
улучшению жилищных условий. 

Очень часто бывает, что женщины за-
кладывают жилье, чтобы начать бизнес, 
но практика такая: в первый год из ста 
открывшихся частных предприятий на 
плаву остаётся всего десять компаний, а 
в течение трёх лет из оставшихся десяти 
выживает всего одна. Относиться к от-
крытию бизнеса нужно трезво –  стройте 
его на заранее отложенные средства. Не 
надо бояться начинать свое дело, но ради 
этого закладывать или продавать имею-
щееся жилье не стоит.

Подготовила Виолетта Ратенкова

Из практики работы с родом

Публикация Евы Аразукаевой основы-
вается на методе семейных расстановок 
немецкого философа, психотерапевта и 
богослова Берта Хеллингера, главная идея 
которого заключается в постулате, что 
проблемы в жизни человека связаны не с 
его личным жизненным опытом, а с об-
щим опытом его семьи. Если установить 
правильные отношения со всеми членами 
семьи, в том числе с умершими, то можно 
обрести гармонию с самим собой.

Это утверждение достаточно спорное, 
и его достоверность научно не доказана. 
Тем не менее, по мнению специалистов, 
которые используют расстановки, этот 
метод за один сеанс позволяет решить 
глубокие личностные проблемы человека 
и даже избавить от физических недугов.

Существует и противоположное мне-
ние: расстановки могут не только не ре-
шить проблемы человека, но и навредить 
ему, этот подход опасен для людей с не-
стабильной, травмированной психикой, 
для тех, кто находится в отчаянии. По-
этому в решении личностных проблем 
лучше использовать проверенные мето-
ды психотерапевтической работы – пси-
хоанализ, гештальт-терапию, когнитив-
но-поведенческую терапию. Эти методы 
также работают с запросом на проблемы 
в отношениях в семье и обращаются в 
прошлое клиента. 

Как говорится, каждый выбирает для 
себя…

* * *
Красивая, яркая женщина лет 30 силь-

но тревожилась, рассказывая последние 
новости. Ее зрачки были увеличены, от 
чего зеленые глаза становились темными 
и бездонными, выражая тревогу.

– Я долго не хотела говорить, пока не 
уверилась в том, что диагноз подтвер-
ждается. Ева, у меня онкология… третьей, 
а возможно, четвертой степени…  Около 
20 очагов в головном мозге разной вели-
чины… 

Эта новость ошеломила меня: цвету-
щая и успешная женщина  в течение не-

дели-двух превратилась в женщину дер-
ганую и тревожную. Мать-одиночка, она 
не могла не думать о судьбе своих мало-
летних детей, младшему из которых было 
около 5 лет. Подтвержденный двумя цен-
трами исследований диагноз был гроз-
ным и безапелляционным … 

В сложившейся ситуации я предложи-
ла ей поработать с родом через расстано-
вочный механизм. Восемь часов работы с 
родовыми программами семи колен по ма-
тери и отцу выявили большое количество 
нарушений в системе безопасности рода. 
Предки рода – люди, жившие в далеком или 
недавнем прошлом, могли оступиться и на-
рушить основные духовные законы бытия. 
Нарушить и не успеть искренне покаять-
ся и попросить прощения перед людьми и 
Всевышним: именно эти искажения нало-
жились как программа самоуничтожения 
в подсознании нашей героини. 

Результат работы по исцелению ро-
довой матрицы: через две недели после 
расстановки диагноз кардинально изме-
нился – со злокачественных на доброка-
чественные образования – жировые ли-
помы.  Лечение было назначено щадящее, 
и в течение года жировики практически 

Род. его значение  и воздействие 
на жизнь и судьбу человека 

полностью рассосались. Врачи собирали 
консилиумы три раза, пытаясь понять, 
как мог за такое короткое время карди-
нально измениться диагноз. 

Родовая система и каждый 
следующий потомок рода

Я убеждена в том, что наше тело – уди-
вительный божественный сосуд, уни-
кальные способности которого еще не из-
учены. Человеческое сознание способно 
перемещаться во времени, и этому есть 
доказательства: многочисленные рабо-
ты с людьми в состоянии погружения 
в прошлое или будущее. Истории этих 
погружений зачастую подтверждаются 
историческими справками и статьями, 
археологическими артефактами.

Почему мы, современники, несем от-
ветственность за наших предков, кото-
рые жили несколько веков назад? Поче-
му судьбоносные события их жизни, их 
выборы так глубоко сидят в нашем мен-
тальном и психическом поле, проявляясь 
через характер, привычки, пристрастия 
и творческое предопределение, не говоря 
уже о физиологическом геноме, который 
несет наше тело? 

А вы задавались вопросом, почему по-
чти в каждой религии сказано о том, что 
важно упоминать своих предков в молит-
вах, важно знать их имена и судьбы до 7 
колена, хотя мы частенько отправляемся 
в куда более далекие анналы родовых «ар-
хивов». 

Да потому что только наличие нашего 
тела дает нам возможность действия, ибо 
настоящее покаяние – это триединство: 
мыслей, души и тела, то есть истинное 
покаяние требует осознания, признания 
и покаяния (помыслить, сказать и совер-
шить поклон Творцу). Пока мы находимся 
в неведении нашего духовного обязатель-
ства – молитвы за упокой душ предков, 
поминание и почитание их – мы словно 
деревья без корней, перед ветрами судь-
бы, на склонах жизни, готовые свалиться 
в обрыв или упасть на обочину, сползая 
по склону все ниже и ниже, пребываем в 
постоянном напряжении и тревогах. Как 
грустно, что мы пока не знаем, что наше 
тело – это инструмент действия. Оно нам 
дано не просто для социального бытия, 
но для духовных поисков и осознаний, ис-
целения душевных дефицитов, которые 
куда значимее, ведь основная причина 
всех мирских «достигательств» – жела-

ние комфорта и безопасности, иными 
словами, «компенсаторика».

Вторая история
5 лет назад подруга моей постоянной 

клиентки обратилась ко мне по рекомен-
дации. У нее начались панические атаки, 
сопровождающиеся снами, где она теряет 
мужа  в ДТП и становится вдовой. В от-
личие от большинства женщин, которые 
часто обращаются ко мне, Сапият имела 
очень гармоничные и счастливые отно-
шения, и сейчас ей было очень тревожно: 
ее интуиция подсказывала ей, что сны – 
это предупреждение о грозящем горе. 

Мы начали исследовать родовую ма-
трицу женщины и обнаружили, что на 
протяжении последних трех-четырех по-
колений женщины по материнскому роду 
вдовели в возрасте 40 лет, к которому по-
дошла и моя клиентка. Обнаружили у нее 
непережитую боль потери отца, которого 
она лишилась в раннем детстве и с кото-
рым была глубокая связь. Ушли в родовую 
расстановку и нашли в 7 колене в женском 
роду  неразделенную любовь. Мужчина-
пращур встречался с женщиной, вступил 
с ней в добрачные отношения, а женил-
ся на прабабушке клиентки. Обиженная 
женщина, опозоренная перед общест-
вом,  в отчаянии прокляла мужской род 
по женской линии до 7 колена. После чего 
молодые мужчины в роду начали умирать 
от несчастных случаев и на войнах. 

Прошли покаяние рода, исцелили ро-
довую программу и нейтрализовали про-
грамму вдовства. 

Через пару дней женщина впервые за 20 
лет поехала на могилу отца и отпустила 
его, приняв его смерть. На обратном пути 
ее машина слетела в кювет и переверну-
лась; на женщине не было ни царапины, 
позади нее по счастливой случайности 
ехал сосед, и он ее сразу забрал домой. Она 
испытала только шок от случившегося… 

Область психологии обширна и имеет 
уникальные технологии воздействия на 
жизнь и судьбу человека. Наше сознание 
действительно творит чудеса, и, если 
только уделить ему немного времени, 
можно удивительно изменить и транс-
формировать свою реальность. 

Ева Акаразуева,  
практикующий психолог,  регрессолог, 

мастер родовых расстановок 

Биеннале печатной графики «Куба-
чинская башня» стала уже привычной 
для дагестанских любителей изобра-
зительного искусства. Не  вызывает со-
мнений, что международный проект со 
временем не только не сойдет на нет, но 
обретет еще большую привлекатель-
ность как для российских авторов, так 
и для представителей ближнего и даль-
него зарубежья, профессиональных ху-
дожников-графиков, студентов художе-
ственных вузов из Германии, Италии, 
Мексики, Словакии, Польши, Пакистана, 
Казахстана, Узбекистана, Македонии, 
Норвегии, Эритреи, Республики Бела-
русь.

Четвёртый по счету проект собрал ре-
кордное количество участников: более 
семисот работ 345 авторов. Что примеча-
тельно, в выставке приняло участие свы-

ше 80 населенных пунктов России, более 
30 дагестанских авторов. Выполненные 
в различных печатных техниках, таких 
как офорт, акватинта, сухая игла, резцо-
вая гравюра, линогравюра, ксилография, 
литография, работы привлекли внима-
ние зрителей творческим своеобразием 
авторов. 

По уже сложившейся традиции биен-
нале прошла на нескольких площадках 
– в средневековой уникальной башне в 
горном селе Кубачи и в Выставочном зале 
Союза художников. Несмотря на жаркое 
лето, она собрала представителей про-
фессионального сообщества. Осенью ор-
ганизаторы планируют открыть третью 
выставку в Музее искусств «Центр этни-
ческой культуры», так как в двух экспози-
циях не уместились все работы участни-
ков.

Мир, 
сотворённый 

тобой…

Раскрывая тематическую направлен-
ность выставки, народный художник 
республики, профессор художествен-
но-графического факультета ДГПУ им.  
Р. Гамзатова Юсуп Ханмагомедов, руково-
дитель выставочного проекта, рассказал, 
что биеннале изначально задумывалась 
как международная. И важно, что в этой 
связи печатная графика обретает все 
большую популярность, а авторская ге-
ография ее расширяется. 

Особо руководитель проекта отме-
тил, что Год семьи, объявленный в на-
шей стране, стал отправной точкой для 
обращения художников к семейным цен-
ностям, родовой устроенности, той бес-
ценной воспитательной школе уважения 
к старшим, ответственности за семью, 
родной дом, будущее страны.

Говоря о творческих планах, органи-
затор биеннале отметил привлечение к 
конкурсу творческой молодежи из новых 
регионов: ЛНР, ДНР, Харьковской, Херсон-
ской областей. Юсуп Ханмагомедов также 
обратил внимание на то, что выставка-
конкурс служит мостом дружбы между 
странами, поблагодарил партнеров про-
екта, волонтеров. Он заметил, что авторы 
работ как нельзя лучше продемонстриро-
вали «коллективное искусство» добра и 
справедливости. 

Об этом свидетельствовал несомнен-
ный интерес зрителей к представленным 
работам. Обращая взор к удивительным 
сюжетам и  образам, в которых угадыва-
лись мысли художника, его размышления 
о внутреннем мире, желании изменить 
агрессию на миролюбивое отношение к 
себе подобным, любители графики по-
лучали истинное удовольствие, дивясь 
остроте восприятия авторов самых раз-
ных возрастов из российских регионов. А 
это Белгород и Краснодар, Нижний Нов-
город и Ростов-на-Дону, Санкт-Петербург 
и Томск, а также страны ближнего зару-
бежья – Казахстан и Беларусь.

Среди более чем 400 графических ли-
стов можно было встретить как сложные 
для восприятия работы, так и изобража-
ющие простой быт, которым живут або-
ригены по сей день. И в этом – мудрость 
жизни, ее святость; в этом характер тех, 

кто живет на земле, кто чувствует ее ды-
хание, ее сердечный ритм. 

Выступавших было немало, и это не 
только эксперты, но и зрители, пожелав-
шие поделиться своими впечатлениями.

Довлело ли историческое прошлое над 
дагестанскими работами? 

Нет сомнений, что кубачинская энер-
гетика оказала огромное влияние на 
своеобразную сюжетную эклектику на-
ционального и общечеловеческого. Оста-
ется только удивляться, как организа-
торы удачно выбрали место проведения 
биеннале – в ауле знаменитых златокуз-
нецов, где каждый – мастер. 

И даже отреставрированная башня 
сохранила дух древнего аула Кубачи и 
воинственность средневекового царства 
Зирихгеран. И не случайно сюда тянутся 
туристы, творческие люди и те, кто толь-
ко собирается насладиться древними 
строениями, испытав на себе заповедную 
силу камня, хранящего тайны древней 
земли, дающей силы людям. 

Как и дербентская Нарын-Кала, куба-
чинская башня служила и фортифика-
ционным сооружением, и жилищем для 
воинов. Состоящая из нескольких уров-
ней, каждый из которых служит экспози-
цией, она влечет к себе древней атмосфе-
рой. Для художников башня – настоящая 
находка. Они признаются, что в ее стенах 
происходят невиданные трансформации, 
а душа обретает простор, вырываясь на 
свободу. 

Биеннале уже живет своей жизнью. 
Она та самая неслучайная случайность, 
что служит ориентиром для последую-
щих поколений.

И кто знает, чем еще удивят Кубачи? 
Заповедные… Загадочные… Таинствен-
ные…

Похоже, что биеннале попала в точку. 
Так тому и быть…

Айшат Тажудинова

2.	 Асил	инсан
 Магъа «Зайнап муаллим» деп айтыгъыз…

6.	 Замандашыбыз
 «Муаллимни илиякълы ва тавакаллы 

келпети»

10.	 Юбилей
 Шаир кюйде къалгъан

12.	 Далапчы	къатын
 Самолётда сав къалып, ишинде оьр  

даражалагъа етишген

17.	 Мени	Дагъыстаным
 Темиркъую

18.	 Бизин	якълылар
 «Тек бары да зат янгыз французча»

22.	 Юбилей
 Сулейман Стальскийни яшавуна байлавлу

24.	 Касбучу
 Бу яшавда не болмакъ да бар…

28.	 Яшав
 Мени яшларымны атасы!

32.	 Россияны	Илмулар	Академиясына	–	300	йыл
 Алим къатынлар

34.	 Агьамиятлы	масъала
 Языв ярдан къаратар….

38.	 Йыракъдагъы	къумукълар
 Элин гёрме гьасирет

40.	 Аналаны	гюнюне
 Сююмлю муаллим де, гьайлы ана да дюр

44.	 Замандашыбыз
 Яшавгъа имканлыкъ ва ихтияр бермек!

48.	 Заманлар	ва	къысматлар
 Оьзюне къайтма сюеген адам

52.	 Асил	инсан
 Оьр даражалагъа етишген касбучу

POST scriptum
57. Что думают мужчины (когда им нужно 

написать колонку о женщинах)

58.	 Советы	юриста
 Не попасть в сети!

60.	 Советы	психолога
 Род. Его значение и воздействие на жизнь и 

судьбу человека

62.	 Выставка
 Мир, сотворенный тобой…

Исмаил Исмаилов. «Дворик в родном селе».  Офорт, травлёный штрих




